
መበቈል ሰማእቲመበቈል ሰማእቲ

ጋዜጣዊ መግለጺ
ትግባረ ስምምዕ “ምቊራጽ ተዅሲ ቓዛ” ጀሚሩ ኣሎ።

ህዝብን መንግስትን ኤርትራ፡ ነቲ ሓድሽ ዘይኰነ ታሪኻዊ ምሕዝነቶም ምስ ህዝቢ 
ፍልስጤም ዳግም እናረጋገጹ፡ ዮሃና ፍልስጤም! ይብሉ።

ኣብ 21 ዘመን፡ መዘና ብዘይርከቦ መስዋእትን ጽንዓትን፡ መሰል ሓርነትን ናጽነትን 
ህዝቢታት ብሓይሊን ብድዐን ከምዘይሰዓር ዘመስከረ ህዝቢ ፍልስጤም፡ ናይ ሓዋሩ 
ሃንቀውታኡ - ናጻ ሃገረ ፍልስጤም ምእንቲ ክርእይ ህዝብን መንግስቲን ኤርትራ 

ናይ ኩሉ ፍትሓዊ ደገፍ ኪወሃቦ ይጽውዑ።
ዓወት ንሓፋሽ!
ሚኒስትሪ ዜና
19 ጥሪ 2025

ረኽሲ ኣብ ደምረኽሲ ኣብ ደም ሓጺር ሓጺር 
ገምጋም ገምጋም 
መጽሓፍ መጽሓፍ 

‘ውጽኢት ‘ውጽኢት 
መሰረታዊ መሰረታዊ 

. . .. . .

ተጋዳላይ ሰመረ ገብረገርግሽ፡ ተሰዊኡ
ኣባል ሃገራዊ ማሕበር ሓርበኛታት ስንኩላን 

ኲናት ኤርትራ - ገዲም ተጋዳላይ ሰመረ 
ገብረገርግሽ ምስግና፡ ብ11 ታሕሳስ 2024 
ኣብ መበል 71 ዓመት ዕድመኡ ኣብ ሃገረ 
ዴንማርክ ብሕማም ተሰዊኡ።
ኣብ 1974 ናብ ተጋድሎ ሓርነት ኤርትራ 

ዝተሰለፈ ተጋዳላይ ሰመረ፡ ኣብ ምምሕዳር 
ቊጽሪ 8ን ተዋጋኢ ሰራዊትን ተመዲቡ ክቃለስ 
ድሕሪ ምጽናሕ፡ ኣብ 1977 ብዘጋጠሞ ከቢድ 
መውጋእቲ፡ ንዝለዓለ ሕክምና ናብ ሱዳን፡ 
ዒራቕ፡ ሶርያ፡ ኢጣልያን ዴንማርክን ተላኢኹ። 
ስዉእ ሰመረ ኣብ ዴንማርክ ኣብ ዝጸንሓሉ፡ 

ብስንክልናኡ ከይተሰነፈ፡ ኣብ ምምስራት ጨንፈር ሃገራዊ ማሕበር ሓርበኛታት 
ስንኩላን ኲናት ኤርትራ ልዑል ተራ ዝተጻወተ፣ ምስ ኣደ ማሕበር እናተረዳድአ ድማ 
ንስንኩላን ብጾቱ ገንዘባውን ንዋታውን ሓገዝ ኣብ ምልኣኽ ከይተሓለለ ዝጸዓረን 
ክሳብ ዕለተ መስዋእቱ ኣቦ-መንበር ናይ’ቲ ጨንፈር ኰይኑ ዘገልገለን ሓርበኛ እዩ።
ስዉእ ሰመረ ገብረገርግሽ ብዓል ሓዳር’ዩ።
ስነ-ስርዓት ቀብሩ ድማ፡ ትማሊ 20 ጥሪ 2025 ፍርቂ መዓልቲ፡ ኣብ መካነ-መቓብር 

ሓርበኛታት ኣስመራ ተፈጺሙ።

በዓል ጥምቀት፡ ኣብ መላእ ሃገር ብኽብ ዝበለ መዓርግ ተኸቢሩ

በዓል ጥምቀት፡ ብጹኣን ሊቃነ ጳጳሳትን 
ጳጳሳትን፡ ሓለፍቲ ሃገረ ስብከት ኣስመራ፡ 
ሊቃውንቲ፡ ምምሕዳራት ሰበኻ 
ጉባኤታትን ተወከልቲ ኣድባራትን፡ 

ከምኡ’ውን ሰበ-ስልጣን መንግስቲ፡ 
ዲፕሎማሰኛታትን ብኣሽሓት ዝቚጸሩ 
ምእመናንን ኣብ ዝተረኽቡሉ፡ ብ19 ጥሪ 
ብልዑል ድምቀት ተኸቢሩ።

ኣብ ከተማ ኣስመራ - ከባቢ ሜዳ ባሕቲ 
መስከረም ኣብ ዝርከብ ባሕረ-ጥምቀት ኣብ 
ዝተኻየደ ስነ-ስርዓት፡ ብመሪሕነት ዓቃበ 
መንበር ቅዱስ ፓትርያርክ ኦርቶዶክስ 

ተዋህዶ ቤተ-ክርስትያን ኤርትራ ብጹእ 
ኣቡነ ጴጥሮስን ብጹኣን ሊቃነ-ጳጳሳትን 
መኽፈቲ ጸሎት ምስ ተዋህበ፡ ውዳሴ 
ማርያም ተዓዲሉ፡ ጸሎት ስርዓተ ቅዳሴን 
ኪዳንን ከምኡ’ውን ጸሎት ወንጌል በጺሑ።
ብድሕሪ’ዚ፡ ብበዓል ተራ ደብሪ ደብረ-

ብርሃን ቅድስቲ ስላሴ ዕዳጋ ሓሙስ 
ምርሓት ምስ ተኻየደ፡ ኣብ ቤት-ጽሕፈት 
ፓትሪያርክ ሓላፊ ስብከተ ወንጌል መርጌታ 
ስምኦን በየነ፡ ንበዓል ጥምቀትን መንፈሳዊ 
ትርጒሙን ስነ-ምግባራዊ መልእኽቱን 
ዝምልከት ኣስተምህሮ ሂቦም።
“ሃይማኖታውን ሃገራውን በዓላትና 

ብሓጐስን ደስታን ክነብዕል ንዘኽኣሉና 
ሰማእታትና ክብርን መጐስን ይኹኖም” 
ዝበሉ መርጌታ ስምኦን፡ ብሰናይ ተግባር፡ 
ንሓድሕድ ብምክብባር፡ ንጽጉማት 

ኣመለኻኽታ ኣብ ሜላ . .ኣመለኻኽታ ኣብ ሜላ . .

ክፍሊ ቱሪዝም ዞባ ማእከል ንትካላት ሸሊሙ

ክፍሊ ቱሪዝም ዞባ ማእከል፡ ኣብ 2024 
ብጽሬተንን ጽፈተንን ንዝተመርጻ 46 
ትካላት ወሃብቲ ኣገልግሎት፡ ብ17 ጥሪ ናይ 
ኣፍልጦ ወረቐት ምስክር ዓዲሉ።
እቲ ንሳልሳይ ግዜኡ ዝተኻየደ መደብ፡ 

ትካላት ወሃብቲ ኣገልግሎት ቱሪዝም 

ንዓማዊል ጽሬቱን ጽፈቱን ዝተሓለወ 
ኣገልግሎት ንምሃብ ዝወዳደራሉ ባይታ 
ንምፍጣር ዝዓለመ ምዃኑ፡ ዋና ዳይረክተር 
ክፍሊ ቱሪዝም ወ/ሮ ሊያ ገብረኣብ ገሊጻ።
እቲ ስራሕ ሓያል መጽናዕትን ዕቱብ 

ምመያን ስለዘድልዮ፡ ኣባላት ጨናፍር ጥዕና፡ 

ሃብቲ ዓሳ፡ ከምኡ’ውን ካልኦት ሞያውያን 
ብዝሓቘፈት ኮሜተ ከምእተኻየደ ብምጥቃስ፡ 
ካብ’ተን ትካላት እተን 23 ንፈለማ እዋን፣ 
12 ንኻልኣይ፣ 11 ድማ ንሳልሳይ ግዜአን 
ምዃነን ኣብሪሃ።
ወ/ሮ ሊያ ኣስዒባ፡ ኣብ መጻኢ - ዋጋታት፡ 

ስነ-ምግባር፡ እንግዶትን ካልኦትን መምዘኒታት 
ብምትእትታው፡ እቲ ጽላት ብናይ ሓባር 
ስራሕ ከም ዝዓቢ ንምግባር ከምዝስራሕ 
ብምግላጽ፡ ምቁጽጻር ንውሱናት ኣካላት 
ጥራይ ዝምልከት ስለዘይኰነ፡ ምምሕዳር 
ንኡሳን ዞባታት ብዕቱብ ክሰርሓሉ 
ተማሕጺና።
ኣብ’ቲ ኣጋጣሚ፡ ሚኒስተር ቱሪዝም 

ወ/ሮ ኣስካሉ መንቆርዮስ፡ ዋና ኣካያዲ 
ስራሕ ምምሕዳር ዞባ ማእከል ኣቶ ዘርኢት 
ተወልደብርሃን፡ ከምኡ’ውን ኣቦ-መንበር 
ባይቶ ዞባ ኣቶ ኣብርሃም ሰመረ ተረኺቦም 

ብምሕጋዝን ንሕዙናት ብምጽንናዕን 
ክነብዕሎ ከምዝግባእ መኺሮም።
ብድሮ ከካብ ኣብያተ-መቕደሶም ኣብ 

ባሕረ-ጥምቀት ዝሓደሩ ታቦታት ኣብ 
ዝተዳለወሎም ቦታ ምስ ቈሙ፡ ሊቃውንቲ 
መምህራን ብሕብረት ኣሸብሺቦም፣ ተመሃሮ 
ቤት-ትምህርቲ ሰንበት’ውን ነቲ በዓል 
ዘንጸባርቕ መሰናድኦ ኣቕሪቦም።
ምህለላ ምስ በጽሐን ብጹኣን ኣቦታት ማዕዳን 

ቡራኬን ምስ ሃቡን ድማ፡ ባሕረ ጥምቀት 
ብኣርባዕተ መኣዝን ተባሪኹ፣ ብጹእነቶም 
ማይ ካብ ባሕረ ጥምቀት ድሕሪ ምንጻግ፡ 
ታቦታት ከም’ቲ ዝመጽእዎ - ብኽብሪ 
ተዓጂቦም ነናብ ደብሮም ተመሊሶም።
እቲ ብዝተፈላለየ መሰናድኦታት ን3 

ሰዓታት ዝቐጸለ ስነ-ስርዓት፡ ብኤሪ-ቲቪን 
ድምጺ ሓፋሽ ኤርትራን ብቐጥታ ተፈንዩ።

ብርሃነ፡ ንሙምባይ ማራቶን ...ብርሃነ፡ ንሙምባይ ማራቶን ...

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ረኽሲ ኣብ ደምብሕክምና ‘ሰፕሲስ’ (sepsis) ተባሂሉ 
ዝጽዋዕ ረኽሲ ኣብ ደም፡ ምምራዝ ደም 
ተባሂሉ’ውን ይግለጽ እዩ። ‘ሰፕሲስ’ ኣብ 
ካልእ ክፍሊ ሰብነትና ዘጋጠመ ረኽሲ 
ባክተርያ ይኹን ቫይረስ ናብ ዋሕዚ 
ደምና ክሕወስ እንከሎ ዝገሃድ ሕማም 
እዩ። እዚ ሕማም’ዚ ግቡእ ሕክምና 
ምስ ዘይረክብ ድማ ዕድመ መመላእታ 
እናሳቐየካ ዝነብር ጥዕናዊ ጸገም እዩ። 
ጠንቂ ጠንቂ 
ኣብ ካልእ ክፍሊ ሰብነትና ዝማዕበለ 

ባክተርያ ናብ ደምና ክኣቱ እንከሎ፡ ኣብቲ 
ፈለማ ነቲ ደም ክምርዞ እዩ ዝጅምር። 
‘ሰፕቲሰምያ’ (septicemia) ድማ ይበሃል። 
ግቡእ ክንክን ምስ ዘይርከብ፡ እናበኣሰ 
ብምኻድ ኣብ ደም ረኽሲ ክፈጥር ስለ 
ዝጅምር እቲ ሕማም ይገሃድ’ሞ ‘ሰፕሲስ’ 
ተባሂሉ ይጽዋዕ። 
ዝኾነ ዓይነት ረኽሲ - ባክተርያ ወይ 

ቫይረስ ወይ’ውን ዕሲ ይኹን እቲ ጠንቁ፡ 
ሕማም ‘ሰፕሲስ’ ክፈጥር ይኽእል። ነዚ 
ሕማም እዚ ከማዕብሉ ዝኽእሉ ዓይነት 
ረኽሲ፦
- ረኽሲ ከስዐ፡
- ብመንከስቲ ሓሸራ ዝፍጠር ረኽሲ፡
- ብመሕጸቢ ስርዓተ ሽንቲ ወይ 

‘ኬሞተራፒ’ ብዝካየድ ዓይነት ፍወሳ 
ክፍጠር ዝኽእል ረኽሲ፡
- ብምምሽማሽ ስኒ ወይ ድሕሪ ምንቃል 

ስኒ ዝፍጠር ረኽሲ፡
- ድሕሪ ሕክምናዊ መብጣሕቲ፡ ሰኣን 

ግቡእ ክንክን ቁስሊ ክፍጠር ዝኽእል 
ረኽሲ፡
- ረኽሲ ኩሊትን ስርዓተ ሽንትን፡
- ኒሞንያ፡
- ረኽሲ ቆርበት ወዘተ ምጥቃስ 

ይከኣል። 
ንሕማም ‘ሰፕሲስ’ ተኣፋፊ መን እዩ?
ገለ ሰባት ንሕማም ‘ሰፕሲስ’ ዝያዳ 

ተኣፈፍቲ እዮም። 
- ብሰንኪ ሕማም ‘ኤች. ኣይ. ቪ. - 

ኤይድስ’ ወይ’ውን ‘ሉኬምያ’ ትሑት 

ሕማም ናይ ምክልኻል ዓቕሚ ሰብነት 
ዘለዎም ሰባት፡
- ኣብ ጸወታ ንዝተፈላለየ መጉዳእቲ 

ዝቃልዑ ህጻናት፡
- ንዝተፈላለየ ረኽሲ ተኣፈፍቲ ዝኾኑ 

ዕድመ ዝደፍኡ ሰባት፡
- ብመርፍእ ናይ ዝውሰድ ሓሽሽ 

ውሉፋት፡
- ትሑት ክንክን ኣፍን ኣስናንን ዘለዎም 

ሰባት፡
- ሓገዝ ናይ ‘ካታተር’ - ፈሳሲ ካብን 

ናብን ኣካላት ንምትሕልላፍ ዘገልግል 
ሕክምናዊ ብልሓት ዝጥቀሙ ሰባት፡
- ንባክተርያ ወይ ቫይረስ ቅሉዕ ኣብ 

ዝኾነ ቦታ ንኣብነት ኣብ ሆስፒታል 
ዝሰርሑ ሰባት።
ደም ብምምራዙ ክገሃዱ ዝኽእሉ ደም ብምምራዙ ክገሃዱ ዝኽእሉ 

ምልክታትምልክታት
ሕማም ‘ሰፕሲስ’ ግቡእ ክንክን 

እንተረኺቡ ክፍወስ ዝኽእል ሕማም’ኳ 
ይኹን’ምበር፡ ምልክታቱ ብግቡእ ኣለሊኻ 
ቀልጢፍካ ክትፍውሶ ምስ ዘይከኣል ግና 
ሓደገኛ ሳዕቤን እዩ ዘለዎ። ገለ ካብቲ 
ሕማም ‘ሰፕሲስ’ ዘርእዮ ምልክታት፦
- ቁሪ-ቁሪ ምባል፡
- ማእከላይ ወይ ልዑል ዝዓቐኑ ረስኒ 

ሰብነት፡

- ድኻም፡
- ቅልጡፍ እስትንፋስ፡
- ቅልጡፍ ህርመት ልቢ፡
- ምፍሕሻው ቆርበት ሰብነት ብፍላይ 

ኣብ ገጽ።
ገለ ካብዞም ምልክታት ምስ ጉንፋዕን 

ካልእ ዓይነት ሕማምን ምምስሳል ዘለዎም 
እዮም። ይኹን’ምበር፡ ኣብዚ ቀረባ እዋን 
መብጣሕቲ ኣካይድካ ትፈልጥ ምስ 
እትኸውን፡ ወይ’ውን ዝኾነ መጉዳእቲ 
ኣጋጢሙካ ጸኒሑ ኣብ ናይ ምሕዋይ 

ደረጃ ምስ እትርከብ’ሞ እዞም ዝተጠቕሱ 
ምልክታት ምስ እተስተብህለሎም ናብ 
ሕክምና ብምኻድ መርመራ ክትገብር 
እዩ ዝምከር።
ሕማም ‘ሰፕሲስ’ ኣጋጢሙካ ቀልጢፍካ 

ኣለሊኻ ክትፍውሶ ምስ ዘይትኽእል፡ እቲ 
ዘርእዮ ምልክታት ናብ’ዞም ዝስዕቡ እዩ 
ዝምዕብል፦
- ነገራት ምትሕውዋስ ወይ ምድንጋር፡
- ምስ ግዜ እናገዘፈ ዝኸይድ ቀይሕ 

ንጣብ ኣብ ቆርበት፡
- ፍርሒ ወይ ሃለፍታ፡
- ሽንቲ ብግቡእ ክውህለል ዘይምኽኣል፡
- ጉድኣት ኣብ ኣካላት ሰብነት ወዘተ።
ምምራዝ ደም እናበኣሰ ብዝኸደ፡ ክሳብ 

ሞት ከብጽሕ ናብ ዝኽእል ጸቕጢ ኣብ 
ስርዓተ እስትንፋስ ይምዕብል እዩ።
‘ሰፕሲስ’ ዘለዎም ናጽላ ዘርእይዎ 

ምልክታት 
‘ሰፕሲስ’ ትሕቲ ሓደ ወርሒ ዕድመ 

ኣብ ዘለዎም ህጻናት’ውን ይርአ እዩ። 
እዞም ከምዚ ዘጋጠሞም ህጻናት ዘርይዎ 
ምልክታት፡
- ብግቡእ ክጠቡ ዘይምኽኣል፡
- ምንዳር፡
- ምልህዛዝ፡
- ብግቡእ ዘይምስትንፋስ፡
- ተደጋጋሚ ረስኒ፡
- ደም ምስራብ ብፍላይ ኣብ ዓይኒ፡
- ቆርበት ሰብነት ዘይንቡር ሕብሪ ምሓዝ፡

ካብ ምብካል ደም ብምንታይ ክንከላኸል 
ንኽእል?
ካብ ሕማም ‘ሰፕሲስ’ ንምክልኻል 

ዘኽእል እቲ ዝበለጸ ኣገባብ፡ ካብ ረኽሲ 
ሰብነት ምክልኻል እዩ። ረኽሲ ምስ 
ዘጋጥመካ፡ ግቡእ ሕክምናዊ ክንክን 
ብምግባር ቀልጢፉ ንኽሓዊ ምቅላስ 
እዩ። ኣብ ደገኣዊ ቆርበትና ዘጋጥመና 
ምጭንዳሕ ወይ መጉዳእቲ ግቡእ 
ቆላሕታ ክንገብረሉ ይግባእ። ቁስሊ ምስ 
ዝህልወና ከይረክስ ብግቡእ ክንሓጽቦን 
ክንከታተሎን፡ ብጽሩይ ባንዴጅ ክንሽፍኖን 
ኣለና። 
መብጣሕቲ ኣብ ዝግበረልካ እዋን’ውን፡ 

ከይረኽሰካ ነቲ ብሓኪም ዝወሃበካ 
መከላኸሊ ረኽሲ መድሃኒት ብግቡእ 
ክትወስዶ ይምከር። ዝኾነ ረኽሲ ምስ 
ዘጋጥመካ፡ ብኣግኡ ሕክምናዊ ሓገዝ 
ክትረክብ ይግባእ።
ትሕዝቶ ደም
ደም፡ ፕላዝማ ብዝበሃል ካብ ማይ ቍሩብ 

ብዝሓፍስ ፈሳስን ብዋህዮታትን ዝቘመ 
እዩ። ፕላዝማ ኣስታት 55 ሚእታዊት 
ናይ ደም ዘቕውም ኮይኑ፡ ብሩህ ማያዊ 
ክፋል ናይ ደም’ዩ። ዝበዝሐ ክፋል (ማለት 
92 ሚእታዊት) ትሕዝቶ ፕላዝማ - ማይ 
እዩ። 
ዋህዮታት ደም ኣስታት 45 ሚእታዊት 

ናይ ደም ውህደት የቑሙ - እዚኦም ኣብ 
ፕላዝማ ዘንሳፍፉ ቀያሕቲ ዋህዮታት፡ 
ጸዓዱ ዋህዮታት፡ ከምኡ’ውን ፕላትለት 
ይብሃሉ።
ደም ዝተፈላለየ ዕማም ብዘለዎም 

ቀያሕትን ጸዓዱን ዋህዮታት ይቐውም። 
ቀያሕቲ ዋህዮታት ደም ሄሞግሎቢን 
ዝሓቖፈ እዩ። ሄሞግሎቢን - ኦክስጅን 
ዝስከም ፕሮቲን እዩ። 
ቀያሕቲ ዋህዮታት ደም ነፍሲ-ወከፎም 

ናይ 4 ኣዋርሕ ዕድመ እዩ ዘለዎም። 
ኣካላትና ነቶም ዝሞቱ ቀያሕቲ ዋህዮታት 
ንምትካእ መዓልታዊ ሓደስቲ ዋህዮታት 
የፍሪ። ቀያሕቲ ዋህዮታት ደም ካብ 
ዓጽሚ ኣንጉዕ እዮም ዝስርሑ። 
ጸዓዱ ዋህዮታት ደም ቀንዲ ክፍሊ 

ሕማም ናይ ምጽዋር ዓቕሚ ሰብነትና 
እዩ። ሕማም ናይ ምጽዋር ስርዓት 
ሰብነትና፡ ካብ ዝተፈላለዩ ሕማማትን 
ረኽስታትን ንምክልኻል ይሕግዘና። 
ጸዓዱ ዋህዮታት ደም ከከም ዓይነቶም 

ዕድመኦም ካብ ናይ ሰዓታት ክሳብ ዓመት 
ይጸንሕ። ኣካላትና ቀጻሊ እዩ ጸዓዱ 
ዋህዮታት ደም ዘፍሪ።
ፕላትለትስ፡ መድመይቲ ምስ ዘጋጥም 

ንኸቋርጽ ዝሕግዙ፡ ዲስኮ (ብያቲ) 
ዝቕርጾም ደቀቕቲ ዋህዮታት ደም 
እዮም። ፕላትለትስ ኣብ ሻምብቆታት 

ደም ንኣስታት 9 መዓልታት ዕድመ 
ጥራሕ እዮም ዝጸንሑ። ቀጻሊ  ድማ ካብ 
ኣንጉዕ ናይ ዓጽሚ ብዝተሰርሑ ካልኦት 
ይትክኡ። 
ጥዑይ ደም ንዘተኣማምን ጥዕና ጥዑይ ደም ንዘተኣማምን ጥዕና 
ብህይወት ንኽንህሉ ናይ ግድን እዩ 

ደም ዘድልየና። ብዘይ ጸገም ክንሰርሕን 
ክንንቀሳቐስን እንኽእል፡ ደም ኦክስጅንን 
መኣዛታትን ተሰኪሙ ናብ ኩሉ ክፍሊ 
ሰብነትና ስለ ዝጐዓዝ እዩ። ደም ዝተቓጸለ 
ኣየርን ካልእ ረስሓትን ተሰኪሙ ናብ 
ሳንቡእ፡ ናብ ኩሊትን ናብ ስርዓተ 
ምሕቃቕ መግቢን ብምብጻሕ ነቲ 
ረስሓት ናብ ደገ ክጐሓፍ የዳልዎ። 
ደም ረኽስታት ከየጋጥመና ሆርሞናት 
(hormones) ተሰኪሙ ናብ ኩሉ ክፍሊ 
ሰብነትና የባጽሕ - ብዝተፈላለዩ ሕማማት 
ከይንጥቃዕ ይቃለስ።  
ጥዑይ ደም ንምህናጽ ዝሕግዙ ጥዑይ ደም ንምህናጽ ዝሕግዙ 

መንገድታትመንገድታት
ደምና ንነፍሲ ወከፍ ዋህዮታት፡ 

ቲሹታት፡ ኣካላትን ስርዓተ ኣካላትን ናይ 
ሰብነትና እዩ ዝምግብ። ብዘይ ጥዑይ ደም 
ጥዑያት ክንከውን ኣይንኽእልን ኢና። 
እዞም ዝስዕቡ ሃብታም ደም ክንውንን 
ዘኽእሉ መንገድታት እዮም፦
- ስሩዕን ብቑን ኣመጋግባ፦- ስሩዕን ብቑን ኣመጋግባ፦ ማዕድን 

ሓጺን (iron)፡ ‘ፎሊክ ኣሲድ’ን ቫይታሚን 
‘ቢ 12’ን ንደምና ኣዝዮም ኣገደስቲ 
እዮም። ካብ ጸላም ከብዲ፡ ኩሊት፡ 
ጥረታት፡ ፉል ወዘተ ክንረኽቦም ንኽእል። 
ካውሎ፡ ካሮትን ቀይሕ ሱርን ዝኣመሰሉ 
ኣሕምልቲ’ውን ኣገደስቲ እዮም። 
- ምንቅስቓስ፡-- ምንቅስቓስ፡- ልብና ብስሩዕ ደም 

ንኽትጭንጉዕ ስሩዕ ምውስዋስ ኣካላት 
ክነካይድ ይግባእ - ሓዲሽ ኦክስጅን ናብ 
ኣካላትና ክኣቱ ምእንቲ። 
- ኣዕሚቚካ ምስትንፋስ፦ ኣዕሚቚካ 

ምስትንፋስ ናብ ሳንቡእና እኹልን 
ሓዲሽን ኣየር ክኣቱ ይሕግዘና። እቲ 
ኦክስጅን ብሳንቡእ ኣቢሉ ናብ ደም ከም 
ዝበጽሕ ዘይምዝንጋዕ።
- እኹል ማዕድን ‘ኣይረን’ ምርካብ፦ 

ኣይረን ሕመረት ናይ ሆሞግሎቢን 
ሞለኪዩል ስለ ዝኾነ፡ ጥዕና ዘለዎ ደም 
ክህልወና የኽእል። ጥረታት፡ ኣሕምልትን 
ፍረታትን ልዑል ትሕዝቶ ኣይረን ዘለዎም 
መግብታት እዮም። 
- ቫይታሚን ‘ቢ’ ብብዝሒ ምውሳድ፦  ቫይታሚን ‘ቢ’ ብብዝሒ ምውሳድ፦ 

ቫይታሚን ‘ቢ’ ኣብ ሻምብቆታት ደም 
ከጋጥም ንዝኽእል ምርጋእ ደም ስለ 
ዝከላኸል ንጥዕና ልቢ ኣዝዩ ኣገዳሲ እዩ። 
- ካሙንን ሸርባን (ዓይነት በርበረ) - ካሙንን ሸርባን (ዓይነት በርበረ) 

ምውሳድ፦ምውሳድ፦ ካሙንን ሸርባን ደም ኣብ 
ምንጻህን ጸቕጢ ደም ኣብ ምክልኻልን 
ልዑል ጥቕሚ ኣለዎ።
- ማይ ምስታይ፦ - ማይ ምስታይ፦ ደም ዝለዓለ ትሕዝቶኡ 

ማይ ክሳብ ዝኾነ ንኽጸሪ ብብዝሒ ማይ 
ክንሰቲ ይግባእ።
- ምትካኽ ምቊራጽ፦- ምትካኽ ምቊራጽ፦ ምትካኽ፡ ንደም 

ከም ዝብክሎ ኣስተብህል። ስለዚ ኣትካኺ 
እንተዄንካ ብኣግኡ ኣቋርጽ።
- መመላኽዒ ክሬማት ናይ ቆርበት ካብ - መመላኽዒ ክሬማት ናይ ቆርበት ካብ 

ምጥቃም ምቑጣብ፦ምጥቃም ምቑጣብ፦ ዝኾነ መመላኽዒ 
ክሬማት ብመናፊት ቆርበት ሰብነትና 
ኣቢሉ ናብ ደምና ከም ዝኣቱ ኣስተብህል። 
እቲ ክሬም ዝኾነ መርዛዊ ትሕዝቶ ዘለዎ 
ምስ ዝኸውን ደምና ክብክሎ ይኽእል። 

       ምንጪ፦ health lineምንጪ፦ health line

ኣልጌን ስም ሰብ ጥራይ ኰይኑ 
ካብ ዝስምዓኒ ሓጺር ኣይገበርኩን። 
ሕልፍ ኢሉ ድማ ደርፊ፣ “ኣልጌን 
ሰጣሕ ጐልጎል፡” ናይ ወዲ ትኹል። 
ሓቂ ዘረባ ኣልጌን ጎቦ ድዩ ሩባ፡ 
ጐልጎል ድዩ ታባ እንዶ ኣይነበረንን። 
ግን ኣብ ወርሒ ጥቅምቲ ምስ 
ኣልጌን ምስ ስፍሓቱን ታሪኹን 
ብኣካል ተራኺበ። ዝጸረትና መኪና 
ኣብ ሓደ ሩባ ደው ምስ በለት፡ 
ኣበይ ከም ዘለኹ ኣይፈለጥኩን። 
ምሸት ስለ ዝኣተና ምስ ከባብየይ 
ክወሃሃድ ከበደኒ። ንግሆ እትበስር 
ብራቕ ጸሓይ ደበኽ ምስ በለት ግን 
ንኽልተ ጎቦ ጨዲዱ ዝሓልፍ ሰፊሕ 
ሩባ ንብሌን ዓይነይ መልአ። 

“እንታይ ይብሃል?” ቀዳመይቲ 
ዝሓተትክዋ ሕቶ። 

“ሩባ ኣልጌን ሰሜናዊ ምብራቕ 
ሳሕል።” 

ነቲ ሩባ ዝኸበብዎ ጎቦታት 
ተመልከትኩ። ‘ነዚ ድዩ በኣሉ 
ግርማ፡ “ዝተረግመ መሬት፡” ኢሉ 
ዝጸዎዖ፡’ በልኩ። ሰሜናዊ ምብራቕ 
ሳሕል፡ ጸሓይ ትርከበሉ ማእከል 
እዩ ዝመስል። ሰማይ ክትንክፉ 
ዝደልዩ ዝመስሉ ዘንቃዕረሩ ጎቦታት 
ዝኸበብዎ ስፍራ። በብሓደ ክላለዮም 
ጀመርኩ፤ ታባ ወኪ፡ ታባ ሰማይ፡ ታባ 
ወዲ ገብሩ፡ ታባ ሰላም፡ ታባ ውዕዩ 
ቅጫ፡ ሀልመት፡ መግዛእቲ፡ ሃጸይነት፡ 
ዴስነት፡ ባዶ እኩብ፡ ዓጋመት፡ ወዘተ.። 
‘ሰብ ኣብዚ ስፍራ ንኽንደይ ክጸንሕ 
ይኽእል?’ ኢለ ሓሰብኩ። ህዝባዊ 
ሰራዊት ካብ 1979 ክሳዕ ምፍራስ 
ውቃው እዝ 1984፡ ኣብዚ ቦታ 
ከም ዝዓረደ ፈለጥኩ። በኣሉ ግርማ 
ኣብታ ንታሪኹን ህይወቱን ኦሮማይ 
ዘበለቶ መጽሓፉ ‘ኦሮማይ’ ኣብ 
ገጽ 291 ነዚ ቦታ ክገልጾ እንከሎ፡ 
“… ንሰብ ይትረፍ፡ ንህበይ’ውን 
ኣይምችእን፡” ክብል ገሊጽዎ። 
ምስ ሓሳቡ ይሰማማዕ’የ። ጎቦታት 
ሰሜናዊ ምብራቕ ሳሕል፡ ብኣርባዕተ 
መሓውርካ ክትጓዓዞ ዝቕስብ’ዩ። 
ተጋዳላይ ግን ኣብዚ ጎቦ ዘሊሉ፡ 
ኣብቲ ሑጻ ጋሊቡ፡ ተቓሊሱ፣ ምስ 
ሰብን ሓጺንን። ካብ ሳሕል ነቒሉ 
ኣብ ኵሉ ጫፋት በጺሑ።

ጉሬቶ ኣልጌን፡ ውድጋን ቀይሕ 
መሬት

ማዕሚደ ኣዝሃራ፡ ሩባ ቀብረውአት

ዒላ ጻዕዳ ጥግሕ ታባታት ናይ 
ሽግለት

ስትራተጂክ ዓረግ፡ ሜዳታት 
ሓሊበት

ኣብ መስርሕ ናይ ቃልሲ

ጎቦታት ሳሕል ደጀንና

መበገሲ’ዩ ናብ ኵሉ ኵርንዓት 
ሃገርና

ኤርትራዊት የናን ደጀንና

መበገሲት’ያ ናብ ኵሉ ኵርንዓት 
ሃገርና

(ዘማች)

ሰብ ጎቦ ከንቀሳቕስ ከም ዝኽእል 
ሰሜናዊ ምብራቕ ሳሕል እኹል 
ምስክር’ዩ። ንዋሕዲ ናብ ብዝሒ፡ 
ንራእይ ናብ ክውንነት ዝቐየረ 
ሓይሊ ክፈልጦ በሃግኩ።

ራእይ

“ዓወት ንህዝባዊ ሰውራ፡ 1973፡
” ኣብ ከውሒ ዝተፋሕቈ ጽሑፍ 

ረአኹ። እዚ ኣብ ቀይሕ መሬት 
ኣብ ዝርከብ ከውሒ ዝሰፈረ ጽሑፍ፡ 
ብወዲ ፈንቅል ብ1973 ዝተጻሕፈ 
ምዃኑ ተነገረና። ንውጽኢት 
ብብዝሒ ቍጽሪ ኣብ ትልክዕ ዓለም፡ 
ቊንጣሮ ክነስኻ ንሽሾ ክትስዕር 
ምሕላን ምልክት ሓያል ራእይን 
መትከልን ምዃኑ ተሰቈረኒ። ንዋሕዲ 
ናብ ብዝሒ ዝቕይር ራእይ። ህዝባዊ 
ሰውራ ብሕልሚ ዘይኰነ ብመትከል 
ከም ዝጒዓዝ ዘነጽር ጽሑፍ። 
ንጸጋታት ዘራብሕ፡ ንዘይመጣጠን 
ዕምሪት ዘስተኻኽል ራእይ። ህዝባዊ 
ሰውራ ኣብ ልቢ ወለዶታት ተተኺሉ 
ብተተኻኻእቲ ወለዶ ኣብ ሸቶኡ 
ከም ዘብጽሕ ዘረጋግጽ ራእይ። 
ባህጊ ምስ ክውንነት ኣሳንዩ ልክዕነት 
ዕላማን መንገዱን ዘረጋግጽ ራእይ። 

ምጽማም

ንዘለዋ ዛሕሊ ንምምስካር፡ ታባ 
ወኪ፡ ካብ መበገሲ ስፍራና ንሓደ 
ሰዓት ተጓዒዝና በጻሕናያ። ታሪኽ 
ንምጽዋይ ምሳና ዝተጓዓዘ ኣያና፡ 
“እቲ ዝረኣየኩም ታባ፡ ‘መግዛእቲ’ 
ይብሃል። ካብቲ ሩባ ጀሪካን 
ኣብ ዝባንካ ተሰኪምካ ንሰዓታት 
ተጓዒዝካ ኣብ ድፋዕካ ክትበጽሕ 
ኣለካ። ጀሪካን ተሰኪሙ ናብዚ ታባ 
ዝድይብ ዝነበረ ብጻይ፡ ዓቕሉ ጽብብ 
ምስ በሎ፡ ‘እዚ ቃልሲ ኣይኰነን፣ 
መግዛእቲ’ዩ፡’ ምስ በለ፡ እዚ ቦታ 
‘ታባ መግዛእቲ’ ተባሂሉ፡” በለና። 

ሰብ ንምረት መሊኹ ናብ ዓወት 
ክግስግስ ደረት ዘይብሉ ምጽማም 
ዕለታዊ ናብርኡ ክገብሮ ኣለዎ። 
ተቓለስቲ ሓርነት፡ ነቲ ኣብ ዝባኖም 
ዝጽሕይ ዝነበረ ኣእላፍ ኣጽዋራት፡ 
ኣብቲ ምፍጣርካ ዘጽልእ ስፍራ፡ 
ጎቦ ፍሒቖም መጽለሊ ክሰርሑ፡ 
ሃንቀውታ ህዝቢ ናብ ምዕራፍ 
ከብጽሑ፡ መትከላዊ ተልእኾ 
ተሓንጊጦም ንባህሪ መሊኾም፡ 
ትኣምር ኣንቃዕሪራ እትጥምቶ 
ምጻምማ ወኒኖም። ምጽማም ብልቢ፡ 
ምጽማም ብግብሪ። 

ተበላሕትነት

ንሰማይ ከርክብ ዝብሃገ ትዕኑን ጎቦ 
ኣብ ቅድመይ ትኽል በለ። ግርማ 
መጎሱን ንላዕሊ ናይ ምቕጻል ባህጉን 
ተዓዚቦም ‘ታባ ሰማይ’ ክብሉ ስም 
ኣውጺኦምሉ። ነዚ ዘንቃዕረረ ጎቦ 
ክሓኵር ምስ ብጻየይ ተበገስኩ። 
በየንን ከመይን ከይበልና ብግስ በልና። 
ሩባ ሰጊርና ጫፍ ጎቦ ምስ በጻሕና፡ 
ጎቦ ተፋሒቑ፡ ኣኻውሕ ተጸሪቡ፡ 
እኹል ሰብ ብደው ከንቀሳቕስ 
ዝኽእል መንገዲ ረኸብና። ካናለ 
ካናለ እንሰገርና፡ ዝተሃደመ ድፋዕ 
እናኣተና፡ ንዝኽሪ ሰነድ እንወስድና 
ጫፍ እቲ ጎቦ በጻሕና። ኣብ ማዕዶና፡ 
ኣብ ሩባ ኣልጌን ዝንቀሳቐሱ 
ብጾትና ተመልከትና። “ነዚ ጎቦ 
መንገዲ ዝፈጠረ እንታይ’ዩ?” 
በልና። ብማዕረ፡ “ተበልሓትነት” 
ክንብል መለስና። ብዘለካ ልዕሊ 
ዓቕምኻ ተመጢጥካ ክውንነት 
ክትፈጥር ምኽኣል፡ ንነብስኻን 
ብጾትካን ወዲብካ ናብ ሸቶኻ 
ዝወስድ መንገዲ ምፍጣር፡ ህዝባዊ 
ሰራዊት ዝመለኾ ተበላሓትነት’ዩ። 
ብኣፍራዛን ቡንታን፡ ኣብ ገለ ድማ 
ኢድካ ሓዊስካ ዝተዓመመ ዕዮ ታባ 
ሰማይ፡ ንዓቕሚ ተበልሓትነት ህዝባዊ 
ሰራዊት ዝምስክር እዩ።

ተወፋይነት

ካብ ኣልጌን ነቒልና ኣርሃ 
ሓሊፍና፡ ሩባ ደብዓት ሓዲርና፡ ኣብ 
ኣግራዕ ድሕሪ ምውዓል፡ ኪልማ 
ሓሊፍና ናቕፋ ኣተና። እቲ ጒዕዞ 
ብእግሪ ብምንባሩ ሰለስተ መዓልቲ 

ሸባብሸባብ
ሃሃ ማማ መመ ተተ ኤኤ

ወሲድልና። ኣብ ጒዕዞና ህዝባዊ 
ሰራዊት ቅጅል በሉኒ። ጕዕዘና 
ብጕዕዝኦም ተካእክዎ። ‘30 ዓመት 
ኣብ ጕዕዞ’ በልኩ። ናይ ወዲ ትኹል 
ደርፊ ኣብ ርእሰይ ተመላለሰት፡ 
“ሃገር ዘይፈልጥ ናጽነት፡ ምጸብጸቦ 
ምስ ዕሽነት።” ሰብ ንዕላምኡ እንተ 
ኣሚንሉ፡ ዓቕሙ መጢጡ ሓደ 
ሰብ ክገብሮ ዝኽበድ ክፍጽም 
ይኽእል’ዩ። ብጕዕዞ ኣድናቖተይ 
ከይወዳእኩ፡ ኣብ ፈርኔሎ (የማናይ 
ግንባር ናቕፋ) ኣግሮሞተይ ዝገዝአ 
ትዕዝብቲ ጐነፈኒ። ታንኪ ጸላኢ 
ጐልጎል ጥሒሳ፡ ጎቦ ሓዂራ፡ 
ኣብ ርእሲ ድፋዕ ህዝባዊ ሰራዊት 
በጺሓ ርኣኽዋ። ‘እቲ ነዛ ታንኪ 
ዘቃጸለ ሰብ እንታይ ዓይነት’ዩ፡’ 
በልኩ። ርእሰ-ፍትወት ወጊዱ፡ “ካብ 
ብህይወተይ ከለኹ ድፋዐይ ዝፈረስ፡ 
ምስ ሓጺን ምፍላም ይሓይሽ፡” 
ብምባል ንታንኪ ገጢሙ ከቃጽል 
ክኢሉ። ሰብ ንብጻዩን ዕላምኡን 
ክብል ትንፋሱ ክውፊ ዝኽእል ብጀካ 
ብዓል መትከል ህዝባዊ ሰራዊት መን 
ክገብሮ ይኽእል?

ኣብዚ ናይ ኣስታት ክልተ ወርሒ 
ጻንሖተይ፡ ሳሕል መበቈል መንነት 
ዝሓዘ ቤት መዘከር ህዝባዊ ሰራዊት 
ምዃኑ በርሃው ኢሉለይ። ‘ኵሉ ዜጋ 
ኣብ ዓመት ሓንሳብ ክበጽሖ ዘለዎ 
ስፍራ፡’ ኢለ ደምደምኩ። ዝምልከቶ 
ኣካል ነዚ ህያው ንምግባር ኵሉ 
ክሰላሰል ዘለዎ ዕማማት ናይ ምፍጻም 
ተበግሶ ድማ እዋኑ ሕጂ’ዩ።

“… ተወፋይነት ዝሕመረቱ፡ 
ስሰዐን ርእሰ-ፍትወትን ወጊድ ዝበለ፡ 
ዘይሕለልን ተባላሓትን ጸዓተኛ፡ 
ዝተወደበ ጸጋ ሰብ። ኬድና-ኬድና 
ናብ መበቈል መንነትና ክንምለስ 
ኣለና ማለት’ዩ። መበቈል መንነትና፡ 
ሰማእታትና ዘውረሱና ክብርታትን 
ባህልን!”

ፕረዚደንት ኢሰይያስ ኣፍወርቂ

20 ሰነ 2019

***

ኣብርሃም ዮሃንስ (ወዲ ዕቋር)

ሓ/ጐ/እዚ/ተወርዋሪ ሓይሊ

መበቈል ሰማእቲመበቈል ሰማእቲሓሳባትሓሳባት

“ዓወት ንህዝባዊ ሰውራ፡ 1973፡” - ኣብ ከውሒ ብ1973 ዝተፋሕቈ ጽሑፍ 

ሓጺር ገምጋም መጽሓፍ ‘ውጽኢት መሰረታዊ መጽናዕቲ ኣብ ቋንቋ ትግርኛ’ሰረበ እስቲፋኖስ

ኣብ ዝሓለፈ ሕታምና፡ ቀዳማይ ክፋል ናይዚ 
ጽሑፍ’ዚ ኣቕሪብና ነይርና። ካልኣይን ናይ 
መወዳእታን ክፋሉ ይስዕብ፤

ኣብዚ እቲ ሕቶ፡ ዝጽቀጡ ቃላት ብኸምኡ 
ይጸሓፉዶ ዋላስ ኣይፋል ዝብል ኣይኮነን። እቲ 
ሕቶ ጕዳይ ውጹእነት እዩ። እዛ መጽሓፍ’ዚኣ 
ነዚ ከምዚ ዝኣመሰለ ጕዳይ፡ እንትርፎ 
ሕልፍ-ሕልፍ ኣብ ዝብሉ ገጻት፡ ብምልኣት 
ኣይቀጸለቶን። ነቶም ኣብታ መጽሓፍ 
ዝርከቡ ክጽቀጡ ዝግብኦም ፊደላት ኣብቲ 
ዝግብኦም ቦታ ብምድግጋም ክትጽሕፎም 
እንተ ትፍትን ነይራ፡ እቶም ቃላት ብውሑዱ 
ዳርጋ ሓደ ርብዒ ኣቢሎም ምኾኑ። ስለዚ፡ 
ወይ መሊኣ ክትጽሕፎም ነይሩዋ ወይ ድማ 
እቲ ፈተነ ንመርኣያ ጥራይ ምዃኑ ገሊጻ 
ክትሓልፎ ነይሩዋ። ንኣብነት፡ ኣብታ ምንዋሕ 
ግዜ ወይ ምጽቃጥ ድምጺ ንምርኣይ ፋልማይ 
ፈተነ ዝገበረትላ ገጽ ‘ረ’ ምስ እንዕዘብ፡ ካብ 
ጀመረቶ፡ ብዘይካ ን‘ቅድዲ’፡ ነዞም ኣብ ትሕቲ 
‘ሀ’ ዘለዉ ቃላት በቲ ኣብ ‘ለ’ ዘሎ ሸነኾም 
ክትጽሕፎም ነይሩዋ፤

      ሀ    ለ

ግሲ ግስሲ

ሓቂ ሓቅቂ

ኢዩ/ኢዮም ኢይዩ/ኢይዮም

ክስነዱ/ተሰኒዶም ክ ስ ን ነ ዱ /
ተሰንኒዶም

ስርርዕ ስርርርዕ

ግቡእ/ግቡኣት ግብቡእ/ግብቡኣት

ዘሎዎም ዘልሎዎም

ልሳናዊ ልስሳናዊ

ቅጽል ቅጽጽል

ተነጺሮም ተነጽጺሮም

ሓጋዚ/ሓገዝቲ ሓግጋዚ/ሓግገዝቲ 

እሩም እርሩም

ንባዕሎም እቶም ዝጽቀጥ ፊደላቶም ተደጊሙ 
ዝተጻሕፈሎም፡ ከምእኒ ‘ቅድዲ’ን ‘ሕትቶ’ን 
እውን ከይተረፉ መሊሶም ብንጽል ተጻሒፎም 
ንረኽቦም። ኣብታ ‘ሕትቶ’ ዝተጻሕፈታ 
ሕጥበ-ጽሑፍ (ገጽ 2) ‘ሕቶ’ ዝብል ቃል 
ክርከብ ከሎ፡ ኣብ ገጽ 272 ድማ ‘ሕቶታዊ’ 
ንረክብ። ከምኡ’ውን ኣብ ገጽ 103 ‘ቕዲ’ 
እትብል ቃል ተወቒራ ትረአ። 
ኣብ ኣጠቓቕማ ስርዓተ-ነጥቢ’ውን ምሉእነት 
ዝጐደሎ ኣጸሓሕፋ’ያ ክትክተል እትርአ። 
ንኣብነት፡ ንኽልተ ነጥቢ ኣብ ገሊኡ ብግቡእ 
ክትጥቀመሉ እንከላ፡ ኣብ ገሊኡ ድማ ኣብ 
ዘይግባኦ ቦታ ከተውዕሎ ትርአ። ክልተ 
ነጥቢ ነገራት ክዝርዘሩ ከለዉ ከም መፍለዪ 
እዩ ዝውዕል። እቶም ቃላት ብመስተጻምር 
‘ን’ ዝፈላለዩ እንተኾይኖም ግን ኣድላዪ 
ኣይኰነን። እዛ መጽሓፍ ግን ኣብ ከምዚ 
ኩነታት ከይተረፈ ክትጥቀመሉ ትረአ። 
ንኣብነት ኣብ ገጽ ‘ረ’ ‘. . . ተውሳኸ-ግስን፡ 
ስምን፡ ተውላጠስምን፡ ቅጽልን፡ መስተዋድድን፡ 
መስተጻምርን. . .’ ዝብል ብክልተ ነጥቢ 
ዝተፈላለዩ ቃላት ዝሓዘ ዝርዝር ንዕዘብ። 
ከምኡ ድማ ገለ ቃላት ኣብ ገሊኡ ብጭረት 
ክለጋገቡ ከለዉ፡ ኣብ ካልእ ገጽ ድማ ብዘይ 
ጭረት ተጻሒፎም ንረኽቦም። ንኣብነት፡ 
‘ተውላጠ-ስም/ተውላጠስም’ (ገጽ ‘ረ’)፡ 
‘ተውሳኸ-ግሲ’/‘ተውሳኸ ግሲ’ (ገጽ 163) 
ንዝብሉ ቃላት እንተወሰድና፡ እቶም ቀዳሞት 
ጭረት ክጥቀሙ ከለዉ፡ እቶም ዳሕረዎት 
ግን ብዘይ ጭረት ተጻሒፎም ይርኣዩ። 
ኣብ ኣጠቓቕማ ኣርባዕተ ነጥቢ’ውን ሓላፍ 
ዘላፍ ኣሎ። ሓደ ምሉእ ሓሳብ፡ ሕቶ 
እንተዘይኮይኑ፡ ክዛዘም እንከሎ ብኣርባዕተ 

ነጥቢ ወይ ብምልክት ቃለ ኣጋንኖ ክስነ 
ኣለዎ። ነቶም ኣብ ገጽ 114-157 ዘለዉ 
ኣብነታት ምሉእ ሓሳብ እንተርኢና ግን 
ብዘይ ኣርባዕተ ነጥቢ ተዛዚሞም ንረኽቦም። 
ከምኡ ድማ ኣብ ገጽ 162-163 (ቊ. 1-6) 
ዘለዉ ኣብነታት ምሉእ ሓሳብ ብዘይ ኣርባዕተ 
ነጥቢ ተጻሒፎም ከብቅዑ፡ እቶም ኣብ ቊ. 
7 ዘለዉ ሕቶታት ግን ብምልክት ሕቶ 
ተዛዚሞም ንረኽቦም። 
ቀጺለ፡ ካብ ዘይውጹእነት ኣጸሓሕፋ እልይ 
ኢለ፡ ካልእ ነጥብታት ከልዕል። 
እዛ መጽሓፍ’ዚኣ ንኹሎም ፊደላት ትግርኛ 
ብመንጽር መካነ ፍጥረቶም ኣብ ሰለስተ ጕጅለ 
(ጐረራውያን፡ ከንፈራውያንን ልሳናውያንን) 
ጥራሕ ከም ዝምደቡ መጒታ’ላ (ገጽ 103)። 
ነቶም ከንፈረ-ስናውያን (ከም ብዓል ‘ፍ’፡ ‘ቭ’)፡ 
ግርጻኖት (ድ፡ ት፡ ወዘተ)፡ ትንሓጋውያን 
(‘ጅ’፡ ‘ች’፡ ወዘተ) ዝበሃሉ ድምጽታት ምስ 
ልሳናውያን ድምጽታት ጐጂላቶም ትረአ። 
እዚ ድማ ምስቲ ክኢላታት ስነ-ቋንቋ ትግርኛ 
ዘቕረቡዎ መጽናዕታዊ ጽሑፋት ዝጻረር እዩ። 
ብተወሳኺ፡ ግስታት ትግርኛ፡ ከም ኣብ ካልኦት 
ቋንቋታት፡ ተሳገርትን ዘይተሳገርትን ተባሂሎም 
ኣብ ክልተ ከም ዝምደቡ ዝፍለጥ’ዩ። 
ተሳገርቲ ዝበሃሉ፡ ብተቐበልቲ ተግባር ፈጻሚ 
ኣካል ዝስነዩ ክኾኑ ከለዉ፡ ዘይተሳገርቲ ግን 
ተቐበልቲ ዘይብሎም እዮም። ተሳገርቲ ግሲ 
ዘለዉዎ ምሉእ ሓሳብ ድማ ወይ ንጡፍ 
ባህለት (ኣክቲቭ ቮይስ) ወይ ከኣ ልኡም 
ባህለት (ፓሲቭ ቮይስ) ይኸውን። ‘ውጽኢት 
መሰረታዊ መጽናዕቲ ኣብ ቋንቋ ትግርኛ’ 
ግን ነዞም ዛዕባታት ሓዋዊሳ ስለ ዘቕረበቶም 
መሰረታዊ ጌጋ ፈጺማ ንረኽባ። ካብቶም 
ኣብ ገጽ 114-140 ተጠቒሶም ዘለዉ ግስታት 
መብዛሕትኦም ተሳገርቲ ክነሶም ዘይተሳገርቲ 
ተባሂሎም ብጌጋ ተሰይሞም ኣለዉ። ነዘን 
ኣብነታት ንርአ፤
ሀ. እምመቚ ኢየ/አመምቚ ኢየ (ገጽ 114)
ለ. ትምለጥ ኢኻ/ትመልጥ ኢኻ (ገጽ 117)
ሐ. ትጽሓፋ ኢኽን/ትጽሕፋ ኢኽን (ገጽ 
127)

ኣብ ነፍሲ-ወከፍ ምሉእ ሓሳብ ዘለዉ 
ግስታት፡ ብመሰረት እዛ መጽሓፍ፡ እቶም 
ቀዳሞት ዘይተሳገርቲ፡ እቶም ዳሕረዎት 
ግን ተሳገርቲ ከም ዝኾኑ እዮም ተገሊጾም 
ዘለዉ። የግዳስ፡ ነፍሲ-ወከፎም ተቐባሊ ተግባር 
ናይቲ ፈጻሚ ኣካል ስለ ዘለዎም፡ ኩሎም 
ተሳገርቲ ግስታት እዮም። እተን ቀዳሞት 
(ብጸጋም ዘለዋ) ምሉኣት ሓሳባት ‘ብመን?’ 
ንዝብል ሕቶ ክምልሳ ከለዋ፡ እተን ዳሕረዎት 
(ብየማን ዘለዋ) ድማ ‘እንታይ?’ ንዝብል 
ሕቶ ይምልሳ። ኣብነት ሀ. እንተወሰድና 
‘እምመቚ ኢየ’ ምስ በልና ‘ብመን?’ ዝብል 
ሕቶ እንተስዒቡ ‘ብእገለ/ብእገሊት’ ዝብል 
መልሲ ይስዕብ። ‘እመምቚ ኢየ’ ምስ በልና 
‘እንታይ?’ ዝብል ሕቶ ምስ ዝስዕብ ድማ ‘ገለ’ 
ዝብል መልሲ ይወሃቦ። ብተመሳሳሊ መገዲ 
‘ትምለጥ ኢኻ’ን ‘ትጽሓፋ ኢኽን’ን ‘ብመን?’ 
ንዝብል ሕቶ ‘ብእገለ/ብእገሊት’ ዝምለሳ 
ክኾና ከለዋ፡ ‘ትመልጥ ኢኻ’ን ‘ትጽሕፋ 
ኢኽን’ን ድማ ‘እንታይ?’ ንዝብል ሕቶ ‘ገለ’ 
ብዝብል ይምለሳ እየን። እቲ ፍልልየን ደኣ 
ኣብ ምንታይ እዩ? እንትርፎ ኣብተን ቀዳሞት 
ኣብነታት ፈጻሚ ኣካል ስዉር ምዃኑን 
ኣብተን ዳሕረዎት ድማ እቲ ተቐባሊ ስዉር 
ምዃኑን እንተዘይኮይኑ፡ መሰረታዊ ፍልልይ 
የብለንን። እተን ቀዳሞት ኣብነታት ልኡም 
ባህለት ክኾና ከለዋ፡ እተን ዳሕረዎት ድማ 
ኣብነታት ንጡፍ ባህለት እየን። የግዳስ፡ ኣብ 
ኩለን ምሉኣት ሓሳባት ዘለዉ ቃላት ተሳገርቲ 
ግስታት ምዃኖም ዘይምዝንጋዕ። ስለዚ፡ እዛ 
መጽሓፍ ነዚ መሰረታዊ ጌጋ ብኣጋ ክትኣልዮ 
ኣለዋ። 
ተመራመርቲ ስነ-ቋንቋ ትግርኛ ከም 

ዘረድኡዎ፡ ኣብ ትግርኛ ክልተ ዝእግሮም/
ዝፊደላቶም (ራዲካልስ) ሱር ግስታት ዳርጋ 
የለዉን። ከምኡ ድማ እቶም ዝበዝሑ 
ሰለስተ ወይ ኣርባዕተ ዝእግሮም ጥራይ’ዮም። 
እዛ መጽሓፍ ግን ሓሙሽተ ወይ ሽዱሽተ 
ዝእግሮም ቃላት ትግርኛ ከም ዘለዉ 
ትማጐትን ኣብነታት ትህብን። እቶም እዛ 
መጽሓፍ ከም መርኣያ ሓሙሽተን ሽዱሽተን 
ዝፊደላቶም ግስታት ገይራ ኣቕሪባቶም 
ዘላ ቃላት ኣብ ሱር እቶም ግስታት ዘለዉ 
ፊደላት ደኣ ይደግሙ ኮይኖም’ምበር 
ኣብ ትርጕምሲ ካብቶም ምንጭታቶም 
ዝኾኑ ብዓል ሰለስተን ኣርባዕተን ኣእጋር 
ግስታት መሰረታዊ ፍልልይ ዘምጽኡ 
ኣይኮኑን። ንኣብነት፡ ‘ህልውልው’ (ገጽ 90)
ን ‘ቅንጥስጥስ’ (ገጽ 102) እንተወሰድና፡ 
እቲ ቀዳማይ ካብ ሰለስተ ዝኣእጋሩ/ዝፊደላቱ 
‘ህልው’ (ምህላው) እቲ ዳሕረዋይ ድማ 
ካብ ኣርባዕተ ዝኣእጋሩ/ዝፊደላቱ ‘ቅንጥስ’ 
(ምቕንጣስ) ዝተኻወኑ እዮም’ምበር ናይ 
በይኖም ዝተፈልየ መሰረታዊ ትርጕም 
የብሎምን። ክልቲኦም ካብቶም ምንጭታቶም 
ዝኾኑ ቃላት ነቶም ዳሕረዎት ክልተ ኣእጋር/
ፊደላት ብምድጋም’ዮም ተኻዊኖም ዘለዉ። 
ስለዚ፡ ሓሙሽተ ወይ ሽዱሽተ ዝኣእጋሮም 
ግስታት ኣብ ቋንቋ ትግርኛ ኣለዉ ዝብል 
መጐተ ግን ቅኑዕ ኣይኮነን። 
እቲ መጐተ፡ መሰረት ኣቃውማ ፊደላት 
ቋንቋ ትግርኛ ከይሰሓትና ልዕሊ ኣርባዕተ 
ዝኣእጋሮም ሓደስቲ ቃላት ክንፈጥር ንኽእል 
ኢና ዝብል እንተኾይኑ፡ እወ ንኽእል ኢና። 
ንኣብነት፡ ‘ህልውልውልውልውልው’ ወይ 
‘ቅንጥስጥስጥስጥስጥስ’ ወዘተ እናበልና 
መቓልሕ ዝጥዕም ቃላት ክንፈጥር 
ተኽእሎ ኣሎና። የግዳስ፡ ክንዲ ዘብዛሕና 
እንተብዛሕናዮም፡ ካብ ትርጕም’ቲ ምንጮም 
ዝኾነ ብዓል ሰለስተ ወይ ኣርባዕተ ዝኣእጋሩ 
ቃል ዝፍለ ትርጒም ኣይህቡናን እዮም። 
ንመለሳን ጽባቐን ቋንቋና ከምዚ ዓይነት 
ረባሕታ እንተኣተኣታተና ግን እወታዊ’ምበር 
ኣሉታዊ ሳዕቤን ይህሉዎ’ዩ ዝብል ገምጋም 
የብለይን። ቋንቋ እንግሊዘኛ ንኣብነት ‘eat’ 
ኢሉ ‘eattttttttt’ ክብል ኣየምሕረሉን’ዩ። 
ምኽንያቱ፡ ስርዓተ ረባሕታ ቃላቱ ስለ 
ዘይፈቕደሉ። ትግርኛ ግን ይኽእል’ዩ። 
እቲ ህላወ ሓሓሙሽተ ወይ ሸሽዱሽተ 
ዝኣእጋሮም/ዝፊደላቶም ቃላት ንኸረጋግጽ 
ዝቐረበ ኣመዳድባ ቅኑዕ ዘይምዃኑ ግን 
ባዕላ እዛ መጽሓፍ’ውን ኣግሂዳቶ ኣላ። 
ኣብቲ ንተውሳኸ-ግሲ ዝምልከት ክፋላ፡ ንገለ 
ቃላት ምስ ከክልተን ኣኣርባዕተን ዝፊደላቶም 
ገይራ ኣቕሪባቶም። ንኣብነት፡ ‘ለጥ’፡ ‘ሰው’፡ 
‘ኳሕ’፡ ‘ፈሽ’ (ገጽ 167- 174) ወዘተ ከም 
ክልተ ዝኣእጋሮም መዲባቶም ጸኒሓ፡ መሊሳ 
‘ለጥለጥ’፡ ‘ሰውሰው’፡ ‘ኳሕኳሕ’፡ ‘ዓውዓው’ 
(ገጽ 182-183) ወዘተ ገይራ ምስ ኣርባዕተ 
ዝኣእጋሮም ተውሳኸ-ግስታት ጐጂላቶም 
ትረአ። ኣብ ክልቲኡ መደባት ግን ትርጕሞም 
ሓደ ምዃኑ ባዕላ ኣቕሪባቶ ኣላ። ከምኡ ድማ 
‘ሃለው/ሃለውለው’፡ ‘ሓነግ/ሓነግነግ’፡ ‘ፈጋዕ/
ፈጋዕጋዕ’ ብማለት ኣብ ሰለስተን ሓሙሽተን 
ዝኣእጋሮም ተውሳኸ-ግስታት መዲባቶም 
ከተብቅዕ፡ ትርጕም ናይ ነፍሲ-ወከፍ ጽምዲ 
ግን ሓደ ከም ዝኾነ ተገሊጹ ንረኽቦ። እቲ 
ሓቂ ድማ ከምኡ’ዩ።
ብተወሳኺ፡ ኣብ ገጽ 187 ‘ዘልዘል’፡ ‘ዘቕዘቕ’፡ 
‘ዘብዘብ’ን ‘ዘጥዘጥ’ን ዝብሉ ቃላት ክንዲ ምስ 
ኣርባዕተ ዝፊደላቶም ምስ ክልተ ዝፊደላቶም 
ተውሳኸ-ግስታት መዲባቶም ትርከብ። ስለዚ፡ 
ካብዘን ኣብነታት ክልተ መሰረታውያን 
ነገራት ክለዓሉ ይኽእሉ። ቀዳማይ፡ ሓደ 
ዓይነት ትርጕም ንዘለዎም ቃላት ኣብ ክልተ 
ዝተፈላለየ መደብ ምምዳብ ነቲ ብዝሒ 
ተውሳኸ-ግሲ ወይ’ውን ቃላት ካብ ክውንነት 
ብዝረሓቐ መገዲ ምብዛሕ ወይ ምምጣጥ 

ማለት ምዃኑ፣ ካልኣይ 
ድማ ኣመዳድባ ቃላት 
ብብዝሒ ፊደላት ዘይኮነ 
ብዝሕዞ ትርጕም ክኸውን 
ከሎ ቅኑዕ ምዃኑን። 
ካልእ ብዕቱብ ክረአ 
ዘለዎ ጕዳይ፡ ንክንድስም 
ዝምልከት እዩ። ኣብ ትግርኛ፡ 
ብዘይካ’ቶም ኣውራ 
ክንዲስም ዝበሃሉ (ኣነ፡ 
ንሳ...)፡ ናይ ዋንነት ክንዲስም 
(ናትኩም፡ ናትና...)፡ ናይ 
ሕቶ ክንድስም (መን፡ 
ኣየናይ...)፡ ናይ መዘክር 
ክንድስም (ክስቶ፡ እገሊት...)፡ 
ኣመልካቲ ክንድስም 
(እታ፡ እቶም...)፡ ዘይውሱን 
ክንድስም (ገለ፡ ኩሉ...)፡ 
ኣንጸባራቒ ክንድስም 
(ባዕለይ፡ ባዕሎም...)፡ 
ዓዳሊ ክንድስም (ነፍሲ-
ወከፍ...) ካልኦት ብግሉጽ 
መገዲ ነብሶም ክኢሎም 
ንክንድስም ዝውክሉ ቃላት የለዉን። ከምኡ 
ኮይኑ’ውን፡ ብዘይካ’ቶም ኣውራ ክንድስም፡ 
እቶም ዝተረፉ ብዝህቡዎ ኣገልግሎት ኣብ 
ካልኦት ክፍልታት ዘረባ’ውን ይምደቡ’ዮም። 
ካብዞም ዝተዘርዘሩ ኣብነታት ክንዲስም 
ወጻኢ፡ ክንዲስማት ኣብ ውሽጢ ግስን ስምን 
ተጸንቢሮም’ዮም ዝካወኑ’ምበር ገዛእ-ርእሶም 
ክኢሎም ኣይቈሙን እዮም። ንኣብነት፡ 
‘ሳዕሲዕና’ን ‘መጽሓፈይ’ን ኣብ ዝብሉ ቃላት፡ 
እቶም ንክንድስም ዘመልክቱ ምእላዳት 
(ሞርፊም) (ና - ‘ንሕና’)፡ (ይ - ‘ናተይ’) ዝብሉ 
ጥራይ እዮም። እቶም መጸጋዕቲ ዝኾኑ 
ዝተረፉ ቃላት ግን ግስን ስምን እዮም። 
ክንዲዝኾነ፡ እቶም ‘ኣዕማድ ተውላጠስም’ 
ተባሂሎም ካብ ገጽ 282 ክሳዕ 333 
ተዘርዚሮም ዘለዉ 26 ቃላት ከም ክንዲስማት 
ኮይኖም ምቕራቦም ቅኑዕ ኣይኮነን። እቶም 
ንክንድስም ዝውክሉ ምእላዳት ተፈልዮም 
ደኣ ምልክት ክግበረሎም ነይሩዎ’ምበር፡ 
እቶም ቃላት ብምልኣት ክንዲስም ተባሂሎም 
ምቕማጦም ፍጹም ጌጋ’ዩ። ነቶም ምልክት 
ክንድስም ዝኾኑ ምእላዳት ምልክት እንተ 
ዘይተገይሩሎም፡ ግስታት ትግርኛ ብምሉኦም 
ክንድስም’ዮም ከስምዕ’ዩ። 
ኣብ ገጽ 281 ከም ኣብነታት ‘ዘይውሱን 
ተውላጠስም’ ተባሂሎም ተዋሂቦም 
ዘለዉ ቃላት ድማ ተወሳኺ ምድንጋር 
ዝፈጥሩ’ዮም። ‘ሃጓፍ’፡ ‘ለበዳ’፡ ‘ንጉስ’፡ ‘እሙን’፡ 
‘ጽቡቕ’፡ ወዘተ ዝብሉ ቃላት ብኸመይ 
መገዲ ክንዲስም ተባሂሎም ተመዲቦም 
ፈጺሙ ግር ዘብል’ዩ። ካብ ቅጽል ወይ ስም 
ሓሊፎም ብኸመይ ክንዲስም ዝብል ማዕርግ 
ረኺቦም እዛ መጽሓፍ ከተብርሆ ከድልያ’ዩ። 
ከምኡ እንተዘይኮይኑ፡ ኣብ ትግርኛ ዝርከቡ 
ኣስማትን ቅጽላትን ብምሉኣቶም ክንዲስም 
ክበሃሉ’ዮም ማለት’ዩ። 
ካልእ ግርታ ዝፈጥር ምጕት ድማ ኣብ 
መንጎ ቅጽልን ተውሳኸ-ግስን ዘሎ ውርርስ 
ወይ ፍልልይ ዘርኣየትሉ ነጥቢ እዩ። ከም 
‘ተውሳኸ-ግሲ-1’ ኢላ ዝሰመየቶም ቃላት 
ከከም ኣጠቓቕማኦም ቅጽል ወይ ተውሳኸ-
ግሲ ክኾኑ ከም ዝኽእሉ ንምርኣይ ነዞም 
ዝስዕቡ ኣብነታት ኣቕሪባ ኣላ (ገጽ 190)፤ 
1. ንሱ ‘ሰታይ’ ስዋ ኢዩ።
2. ንሱ ‘ሰታይ’ ኢዩ። 
እዛ መጽሓፍ፡ ነቲ ኣብታ ቀዳመይቲ ዘሎ 
‘ሰታይ’ ዝብል ቃል ከም ቅጽል፡ ነቲ ካልኣይ 
ድማ ከም ተውሳኸ-ግሲ መዲባቶ ኣላ። እቲ 
ምኽንያት፡ ኣብታ ቀዳመይቲ እቲ ቃል 
ስለ ዘይጽቀጥ፡ ኣብታ ካልአይቲ ግን ስለ 
ዝጽቀጥ ምዃኑ ትሕብር። እቲ ኣብ ቊ. 2 
ዘሎ ቃል ብድሕሪኡ ዝስዕብ ስም (ንኣብነት 

‘ሰብ’ ዝብል) ዘይብሉ ምዃኑ እንተዘይኮይኑ፡ 
ዝህቦ ኣገልግሎት ካብቲ ናይ ቀዳማይ ዝፍለ 
ኣይኮነን (ቅጽል ምዃኑ ኣይተርፎን’ዩ)። 
ነዚ ክዉንነት ኣመልኪቶም ኣባ ማቴዎስ 
ሓጐስ ኣብታ ‘ሰዋስው ትግርኛ’ እትብል 
መጽሓፎም ከምዚ ዝስዕብ ይብሉ፤ “ሓደ 
ቃል ቅጽል ኪበሃል እቱ ስሙ ተገሊጹ 
ኪኸውን ግድን ኣይኮነን፡ ተሓቢኡውን 
ኪተርፍ ይኽእል። ንኣ.፤ በየነ ሕያዋይ 
ኢዩ እንተበልካ “ሕያዋይ” ቅጽል ኢዩ፤ 
ከመይ መጸግዒኡ ዚኸውን “ሰብ፡ ቈልዓ” 
ወ.ዘ. ዚብል ቃላት ተሓቢኡዎ ኣሎ” (ገጽ 
31)። ስለዚ፡ እቶም ካብ ገጽ 191-205 
ከም ኣብነታት ‘ተውሳኸ-ግሲ-1’ ኮይኖም 
ተዘርዚሮም ዘለዉ ቃላትን ኣብነታቶምን 
ክኽለሱ ይግባእ። 
ኣብ መወዳእታ፡ ብዛዕባ መወከሲ ተዛሪበ 
ክዛዝም። እዛ መጽሓፍ’ዚኣ ውጽኢት ምርምር 
ምዃና ኣብ ኣርእስታ ከይተረፈ ኣንጸባሪቓቶ 
ኣላ። ኣብ ምርምር ወይ መጽናዕቲ ድማ 
ዓይነትን ብዝሕን እትውከሶም ጽሑፋት 
ንቕቡልነት እቲ መጽናዕቲ ወሳኒ ረቛሒ 
ምዃኑ ፍሉጥ’ዩ። እዛ መጽሓፍ በዚ 
መንጽር’ዚ ክትረአ ከላ ሓንቲ ጥር እትብል 
መወከሲ ዘይምጥቃሳ፡ ዓቢ ሃጓፍ ፈጢራ 
ኣላ። መወከሲ ዘይተጠቕመት ድያ ኮይና 
ወይስ ረሲዓቶ? እዚ ብኵራት’ዚ ንስማ ከም 
ዘይትምጥን ገይሩዋ ኣሎ። 
እቲ ጕዳይ ንምንታይ ጌጋ ፈጺማ ኣይኮነን። 
እንታይ ደኣ፡ ነቲ ዝኣተወቶ መብጽዓ 
(እሩም ኣጸሓሕፋን ኣዘራርባን ንምምሃር) 
ከተኽብር ዘይምኽኣላ’ዩ። ነቲ ረዚን ተልእኾ 
ክትዓምም ከተንቅድ ከላ፡ ክብደቱ ማዕረ 
ክንደይ ምዃኑ ከተስተውዕል ነይሩዋ’ምበር 
ጌጋ ደኣ መናብርቲ እንደኣሉ። የግዳስ፡ 
እንተተፈጸመ’ውን ከተውሕዶ ነይሩዋ’ዩ። 
ክትእርም ተበጊሳ ክነሳ ክእረሙ ዘድልዮም 
ሓያሎ ነገራት ሓቚፋ ስለ ዘላ፡ ነቲ ጾር ኣብ 
ልዕሊ ነበብቲ ከም ዝገደፈቶ ኣስተብህሎ 
ክትወስድ ኣለዋ። ነዚ ዝተጠቕሰን ካልእን 
ጕድለታት ንምእራም ዕቱብ ክለሳን ስራሕ 
ኣርትዖትን ድማ ይጽበያ ኣሎ።

መወከሲታት
- ኣባ ማቴዎስ ሓጐስ (1951)፡ 
ሰዋስው ትግርኛ፡ ፩ መጽሓፍ ናይ ቃላት 
ሰዋስው ክሳብ ስሩዕ ረባሕታ፡ ኣስመራ፡ ቤት 
ማሕተም ፍራንቸስካና
- Tesfay Tewelde. (2002). A 
Modern Grammar of Tigrinya. Tipo-
grafia Roma. U. Detti – Via G. Sa-
vonarola.

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ሰዓት መደብ 
12፡00 ሃገራዊ መዝሙር
12፡02 ኮሞዲ
12፡30 ዜና (ትግርኛ)
12፡50 ዜና ስፖርት
12፡55 ምኽሪ ሞያዉያን
13፡30 ዜና (ዓረብ)
13፡40 ለሰ ስፖርት
14፡15 ዶክመንት
15፡55 ደሃይ ሕትመት
16፡40 ሰሙናዊ ፍጻሜታት 
ስፖርት
17፡00 ዜና (ትግርኛ)
17፡18 ጽባቐ
17፡30 ዜና(ዓረብ)
17፡40 ዶክተራት ኣብ ስትድዮ
18፡35 ዶክመንት
19፡25 ሃሎ ቈልዑ
20፡00 ዜና (ትግረ)
20፡15 መደብ ሽዕበት 
21፡00 ዜና (ትግርኛ)
21፡25 እንዳ ዝማም
22፡00 ዜና (ዓረብ)
22፡10 ዘዋሪት ካሜራ
22፡30 ዜና (እንግሊዝ)

ኣመለኻኽታ ኣብ ሜላ መአረምታ ህጻናት
ብዙሕ ግዜ ወይ ብልምዲ፡ ወለዲ ኣብ 

ኣተሓሕዛ ደቆም ዝተፈላለየ ኣገባባት 
ክኽተሉ ንዕዘብ ኢና። ገለ ወለዲ፡ 
ብያታዊ ኣተሓሕዛ ውላድካ ምዕባይ እቲ 
ዝበለጸ መገዲ’ዩ ዝብል እምነት ይኽተሉ። 
እዚ ከኣ፡ ነቲ ብያታዊ ኣበሃህላ “ቀጺዑ 
ይሃብካ’ምበር ምቕጻዕ ፋይዳ የብሉን’’ 
ዝብል ርድኢት ዘራጒድ’ኳ እንተኾነ፡ 
ኣድማዕነቱ ግን ክሳብ ክንደይ’ዩ? ምስዚ 
ናይ ዓውሎማን ካልእን ጽልዋታት፡ 
ብኸምዚ ብሂል ውላድካ ምዕባይከ 
ይከኣል ድዩ? ዝብሉ ሕቶታት ግን 
ክምለሱ ዘለዎም’ዮም።
ካልኦት ወለዲ ድማ ንደቅኻ ብግቡእ 

ቀጺዕካ ምዕባይ ፍረ ዝሕፈሶ ዝበለጸ 
መገዲ’ዩ ዝብል እምነት ይስዕቡ። ከም 
ተወሳኺ፡ ብመብዛሕትኡ ተቐባልነት 
ዘለዎን ብፍላይ ድማ ከም ብሂልን 
ልምዲን ዝጸንሐን፡ “ቈልዓ ብንኡሱ 
ቈርበት ብርሑሱ” ዝብል ብሂል ኰይኑ፡ 
እዚ ከኣ ንእምነቶም ዘራጉድ ምዃኑ 
ይገልጹ። ስለዚ ከኣ፡ ንውላድካ ካብ 
መስመር ኣብ ዝወጽኣሉ ምስ ዕድመኡን 
ደረጃ ንቕሓቱን ዝኸይድ መቕጻዕቲ 
ኣሰኒኻ ምዕባዩን ምስትኽኻሉን ጽባሕ 
ንግሆ ዘየጣዕስ ስጉምቲ’ዩ ይብሉ። 
ገሊኦም ናብ ዘመናውነት ዝዘምበሉ 

ወለዲ ድማ፡ “ምቕጻዕ ማለት ነቲ ቈልዓ 
ምድንቋርን ርእሰ-ተኣማንነቱ ምጥፋእን፡ 
ኣብ መወዳእታ ከኣ ድሁል ኰይኑ ከም 
ዝዓቢ ምግባርን ስለዝዀነ፡ ኣብ ክንዲ 
ብምቕጻዕ ብሜላ ንውሉድካ ከተዕቢ 
ይምረጽ’’ ይብሉ። 
ከም መወከሲ መጀመርታ መቕጻዕቲ 

ክበሃል ከሎ እንታይ ማለት ምዃኑ 
ምርዳእ ከድልየና’ዩ። መቕጻዕቲ ክበሃል 
ከሎ ከም ልምዲን ተመኵሮን መግናሕቲ፡ 
ኣካላዊ መቕጻዕቲ፡ ገጽ ምኽላእ፡ ተግሳጽ 
ወዘተ ... ዝኣመሰሉ ትርጉም ይወሃቦ’ዩ። 
መብዛሕትኦም ግን መቕጻዕቲ ማለት 
ብቐጥታ ምስ ኣካላዊ መቕጻዕቲ 
(ኮርፖራል ፓኒሽመንት) ኣተኣሳሲሮም 
ይርእይዎ። እዚ ኣካላዊ መቕጻዕቲ ወይ 
ድማ ኣካላዊ ሃስያ ዝበሃል ግን፡ ምስ 
መቕጻዕቲ ክንወስዶ የብልናን። ክጥቀሱ 
ዝጸንሑ ከም መግናሕቲ፡ ሕርቃን፡ ቆየቛ፡ 
ጭደራ፡ ምጽራፍ፡ ወዘተ ስምዒታዊ 
ዓመጽ (ኢሞሽናል ኣቢዩዝ) ደኣ’ምበር 
ዲሲፒሊናዊ ስጉምቲ ኣይኰነን። ስለዚ፡ 

መአረምታ ወይ መቕጻዕቲ እንብሎ ንሓደ 
ዘይተደልየ ጠባይ፡ ልምዲ ወይ ወልፊ 
ኣሊኻ ቅቡል ዝኾነ ጠባያት ወይ ባህሪያት 
ምኹስኳስ ማለት’ዩ። ካብ’ዚ ብምንቃል 
መቕጻዕቲ ዕዉት ክኸውን እንኽተሎም 
ስልትታት ድማ እዞም ዝስዕቡ’ዮም።
1. ቅጽበታዊ (swift)፡ ኣብ መቕጻዕቲ፡ 

ግዜ ወሳኒ’ዩ። እቲ ዝበደለ ቈልዓ መቕጻዕቱ 
ኣብ ሓደ መቓን ኣእቲና ክንርእዮ ኣለና። 
ስለምንታይ ከም ዝቕጻዕ ዘሎ ክፈልጥ 
ይግባእ። ነዚ ንኽርዳእ’ውን በደልን 
መቕጻዕቲን ኣብ ሓደ ዝተቐራረበ ግዜ 
ክፍጸሙ ኣለዎም። ኣብዚ ብዙሕ ግዜ ኣብ 
መንጎ ሰብኣይን ሰበይቲን ኣብ ኣቀጻጽዓ 
ፍልልይ ይህሉ’ሞ፡ እቲ ቈልዓ በቲ ግቡእ 

መገዲ ኣብ ክንዲ ዝቕጻዕ ግጉይ ኣቀጻጽዓ 
ክንክተል ንኽእል። ካብ ጠባያት ወለዲ 
‘’ኣደ’’ ከም ናይ ቀረባ ኣላዪት ኣብ ውላዳ 
ዘለዋ ናይ ብቐጻሊ ስክፍታ፡ ርእይቶ ካብ 
ምሃብ ዓዲ ኣይትውዕልን’ያ። ብወገን 
ኣቦ’ውን ዝበዝሕ ግዜ ናይ ውልቃዊ 
ርእይቶ ካብ ምሃብ ሓሊፉ ስጉምቲ 
ክወስድ ኣይርአን’ዩ። ስለዚ፡ ዝዓቢ ቈልዓ 
ጉድለታት ይእክብ’ሞ፡ ጠባዩ እናተበላሸወ 
ይኸይድ። ጉድለታት ግን ኣይእከብን’ዩ። 
ንዝበደላ በደል ብቕጽበት ክእረም ኣለዎ። 
እናተቐጽዐ “ግደፍዮ እንዶ ይኣኽሎ፡ 
ኣይገድፎን’የ’’ ዝብል ኣበሃህላ ግጉይ 
ምዃኑ ኣሚንና ጉድለት ከይሳዕረረ ከሎ 
ክንእርም ይግባኣና። 
2. ብቑዕ (sufficient)፡ እቲ ብቑዕ 

መአረምታ ወይ መቕጻዕቲ ምስቲ 
ዝተፈጸመ በደል ዝመጣጠን ክኸውን 
ኣለዎ። ዘይስዉጥን ልምሉምን ኣቀጻጽዓ፡ 
ኣካላውን ስነ-ልቦናውን ስንብራት 
ዘትርፍ ጭካነ ዝተሓወሶ ኣቀጻጽዓ፡ ነቲ 
ቅቡል ባህሪያት ዘይምልሹ ግጉያት 
ኣቀጻጽዓ’ዮም - ስለዚ ክውገዱ ይግባእ። 
ኣቀጻጽዓና ልምሉምን ሸለልትነት 
ዝተሓወሶን እንተኾይኑ ድማ፡ እቲ ዝቕጻዕ 
ቈልዓ ኣብ ባህሪቱን ጠባያቱን ለውጢ 
ከምጽእ ዘይሕሰብ’ዩ። ኣቀጻጽዓና ካብ’ቲ 
ዝግባእ ንላዕሊ (እምበረ መጠን) ተረርቲ 
እንተዀይንና እቲ ዝቕጻዕ ውሉድ 
ነቓጽ ባህሪያት ኣማዕቢሉ ክጥምጠመና 
ይኽእል’ዩ። ስለዚ፡ ነዚ ዝተጠቕሰ ኣብ 
ግምት ብምእታው ብቕዓቱ ዝሓለወን 

ምስቲ ዝተፈጸመ በደል ዝመጣጠንን 
መቕጻዕቲ ወይ መአረምታ ክንህብ 
ይግባእ። 
3. ዘላቒ (consistency)፡ ሕማቕ ባህሪ 

ወይ ጠባይ ክሳብ ዘይተኣረመ ሳዕቤኑ 
ስለዝገድድ፡ ከይሰልከና ቅርዑው ኣገባብ 
መቕጻዕቲ ከነካይድ ይግባእ። ኣብ’ቲ 
ክንእርሞ እንደሊ ውሉድና ሕዝ ግድፍ 
ኣቀጻጽዓ ነወግድ። ዕላማና ዘይስሩዕ 
ጠባያት ወይ ዘይቅቡላት ባህሪያት ኣሊኻ 
ቅቡል ባህሪያት ምኹስኳስ ክሳብ ዝኾነ፡ 
ንዘይተኣረመ ጠባያት ብቐጻሊ ክንእርሞ 
ይግባእ። ሓደ ካብ’ቲ ጌጋ ርድኢት 
“ይቐጽዖ ነይረ፡ ሎሚስ ሰልክዩኒ ገዲፈዮ’’ 
ዝበሃል ኣዘራርባ ኰይኑ፡ ዕላማ መቕጻዕቲ 
እንታይ ምዃኑ ካብ ዘይምፍላጥ ዝብገስ 
ዘረባ’ዩ  - ፍጹም ክውገድ ኣለዎ። 
ቅድሚ እዚ ናይ መቕጻዕቲ ውሳነ 

ወይ ስጉምቲ ምውሳድና ከም ወለዲ 
ክንፈልጦምን ክንክተሎምን ዝግብኡና 
ሓቅታት ኣለዉ። ብዓቢኡ ድማ “ውሉድ 
ካብ ወላዲኡ’’ ዝጽበዮም ነጥብታት’ዮም። 
ንሳቶም ከኣ፦
- ሓገዝን ተገዳስነትን 
- ብጽሞና ምስማዕን ጠሊቕካ ምርዳኦምን 
- ፍቕሪን እወታዊ ኣረኣእያን
- ምቕባልን ምፍቃድን 
- እምነት (trust) 
- ውልቃዊ ናጽነት 
- ቁጽጽርን ምምራሕን 
ደቅና ጉድለታት ካብ ምግባር 

ኣይቁጠቡን’ዮም። ስለዚ፡ ንሕና ወለዲ 
ድማ ምስ ዕድመኦምን ደረጃ ንቕሓቶምን 
ተሳንዩ ዝኸይድ ግቡእ መቕጻዕቲ ወይ 
መአረምታ ካብ ምሃብ ዓዲ ኣይንውዓል።

ሓገዝቲ ነጥብታት ንድሕነት ኣደነት ዝሕታለ ኣእምሮ ብጾታኣእምሮ ብግቡእ ምስ ዘይሰርሕን 
ዘይምዕብልን ዝሕታለ ኣጋጢምዎ ተባሂሉ 
ይግለጽ። ብፍላይ ኣብ ቈልዑ፡ ናይ ምምሃር 

ክእለቶምን ናይ ዕብየት ደረጃኦምን ካብ 
ካልኦት ቈልዑ ዝደንጎየ ምስ ዝኸውን፡ ናይ 
ኣእምሮ ዝሕታለ ኣጋጢሙዎም ይበሃል። 
ብዘይካ’ዚ ዝሕታለ ኣእምሮ፡ ጉድለት 
ኣእምሮ፡ ትሕቲ ንቡር ብቕዓት ኣእምሮ፡ 
ጉድለት ብልሒ ... ወዘተ ተባሂሉ’ውን 
ይግለጽ’ዩ። መጽናዕትታት ኣረጋጊጾሞ 
ከምዘለዉ፡ ዝሕታለ ኣእምሮ ኣብ ግዜ 
ምውላድ ወይ ኣብ ግዜ ንእስነት ዘጋጥም 
ዘገምታዊ ዕብየት ኣእምሮ’ዩ። ዝበዝሕ ግዜ 
ግን ዝሕታለ ኣእምሮ ኣብ ግዜ ምውላድ 
ዘጋጥም ተርእዮ’ዩ። ዝሕታለ ኣእምሮ 
ብዙሓት ጠንቅታት ክህልዎ ይኽእል’ዩ። 
እቲ ንጹር ጠንቁ ግን ኣይተረኽበን። 
ንኣብነት ብትውልዲ (ተወርሶ) ዝመጽእ 
ምዝንባዕ ፒ.ከይ.ዩ (PKU)፡ ኣብ ምዕባለ 
ድቂ ዘርኢ ምልውዋጥ (ዳውንሲንድሮም)፡ 
ናብ ኣልኮላዊ ነገራት ምቅላዕ፡ ኣብ ማህጸን 

ዘጋጥም ብከላ ምጥቃስ ይከኣል። ድሕሪ 
ወሊድ ኣብ ሓንጎል 
ዘጋጥም መጉዳእቲ’ውን 
ዝሕታለ ወይ 
ምጉዳል ዝተወሰኑ ናይ 
ምዝካርን ቋንቋ ክእለትን 
ንጥፈታት ሓንጎል ከስዕብ 
ይኽእል። ምልክታት 
ሕማም ዝሕታለ ኣእምሮ 
ኣብ ደቀንስትዮን ደቂ 
ተባዕትዮን ነዚ ዝስዕብ 
ይመስል፦
ኣብ ደቀንስትዮ ዝርኣዩ 

ምልክታት፦
- ድሒሩ ዝጅምር ሕማም ዳኖን፡ 

እዚ ሕማም ካብ ዕድመ ብጽሕና ክሳብ 
ኣኹል ሰብ ትኾነሉ ዘሎ ግዜ ይርአ። 
- ክሳብ ናይ ምርኣይ ጸገም ከስዕብ 

ዝኽእል ለውጢ ናይ ረቲና። 
- ሕማም ጭዋዳታት ልቢን ህርመት 

ልቢን። 
- ናብ ድኻም ዘምርሕ ልሕልሐ 

ጭዋዳታት። 
- ክሳብ ናይ ልቢ ምትካእ ዘስዕብ ከቢድ 

ጸገማት ዕብየት። 
ኣብ ደቂ ተባዕትዮ ዝርኣዩ ምልክታት፡
- ሕማም ዳኖን ኣብ ምስግጋር ካብ 

ቁልዕና ክሳብ ብጽሕና ይመጽእ። 
- ዝሕታለ ኣእምሮ ወይ ናይ ምምሃር 

ጸገማት የኸትል። 
-  ክሳብ ናይ ምርኣይ ጸገም ዘኸትል 

ለውጢ ረቲና። 

- ክሳብ ናይ ልቢ መተካእታ ዘስዕብ 
ከቢድ ሕማም ጭዋዳታት ልቢን ህርመት 
ልቢን። 
- ናብ ድኻም ዘምርሕ ሕማም 

ጭዋዳታት።

እዞም ዝስዕቡ ሸውዓተ ነጥብታት፡ ሓንቲ 
ነፍሰ-ጾር፡ ንድሕነታን ንድሕነት ዕሸላን 
ክትብል፡ ክትፈልጦምን ክትትግብሮምን 
ዘለዋ እዮም’ሞ፡ ናባኹም ነብሎም፦
1. ኣብ እዋን ሕርሲ ዝረኣዩ ሓደጋታት 

ናብ ቀረባ ኣብ ዝርከብ ብዓል ሞያ ጥዕና 
ብምምልላስ ብዝግበር ስሩዕ ክንክን ቅድመ 
ሕርሲ ክእለዩ ይኽእሉ። 
2. ነፍሲ-ወከፍ ሕርሲ ብዝሰልጠነ ብዓል 

ሞያ ክሕገዝ ኣለዎ። 
3. ሓደጋታት ጥንስን ሕርስን ንምንካይ፡ 

ኩሎም ስድራቤታት ብዛዕባ’ቶም ኣብ 
እዋን ጥንስን ሕርስን ክረኣዩ ዝኽእሉ 
ምልክታት ሓደጋ ኣፍልጦ ክህልዎም 
ይግባእ። ቤተ ሰብ እታ ኣደ፡ እቲ ሕርሲ 
ንሓደጋ ዝተቓልዐ ምዃኑ ኣፍልጦ ምስ 
ዝህልዎም፡ እታ ኣደ ካብ ሓደጋ መታን 
ክትድሕን፡ እቲ ሕርሲ ኣብ ሆስፒታል ወይ 
ክሊኒክ ክግበር ይከኣል። 
4. ኩለን ነፍሰ-ጾራት ዝያዳ መግብን 

ዕረፍቲን የድልየን። ስለዚ ኩሎም ኣባላት 
ስድራቤት ጥንሲ ካብ ዝተረጋገጸሉ እዋን 
ኣትሒዞም እታ ነፍሰጾር ኣደ መዓልታዊ 
ተመጣጣንን ተወሳኽን መግቢ ክትረክብ 
ከምዘለዋ ከረጋግጹ ኣለዎም። ብፍላይ 
ኣብተን  ናይ መጨረሽታ ሰለስተ ወርሒ፡ 
ነፍሰ-ጾር ኣብ ግዜ ቀትሪ ተወሳኺ ዕለታዊ 
ዕረፍቲ ክትረክብ ኣለዋ። 
5. ንተኸታታሊ ጥንሲ ካብ ክልተ ዓመት 

ንላዕሊ ፍልልይ ከም ዝህልዎ ምግባር። እዚ 
ንሓደጋታት ጥንስን ሕርስን ኣዝዩ ክንክዮ 
ይኽእል። 
6. ኣብ ግዜ ቈልዕነተንን ግርዝውናአንን 

ጽቡቕ ተመጊበንን ጥዕናአን ተሓልዩን 
ዝዓበያ ኣዋልድ፡ ዝወሓደ ጸገማት ጥንስን 
ሕርስን የጋጥመን። 
7. ሽጋራ እተትክኽ፡ ኣልኮል ወይ ሓሽሽ 

እትወስድ ነፍሰ-ጾር ዕሸላ ኣብ ማህጸና ከሎ 
ክጉዳእ ይኽእል።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

21 ጥሪ 2025 - ገጽ 6 መበል 34 ዓመት ቁ.122

ምልክታ ጨረታ

ኮለጅ ስነ-ፍልጠት ማይ ነፍሒ ነዞም ዝስዕቡ ወሃብቲ ኣገልግሎት ን2 ዓመት 
ኣወዳዲሩ ከካሪ ስለ ዝደለየ፣ ግዱሳት ተጫረትቲ ይዕድም። 

1. እንዳ  ሻሂ 2. እንዳ ቀምቃማይ 3. እንዳ መሻጢት

ተጫረትቲ ከማልእዎ ዘለዎም ረቛሒታት 

2. ንመኽበሪ ጨረታ ዝኸውን 100.000  ናቕፋ እንዳ ሻሂ 5,000 ናቕፋ እንዳ 
ቀምቃማይ፡ 5,000 ናቕፋ እንዳ መሻጢት ብC.P.O የትሕዙ።
3. ቅዳሕ ናይ 2024 ዝተሓደሰ ፍቓድ ንግድን መንነት ወረቐትን ከምኡ’ውን 
2023 ግብሪ ዝኸፈሉሉ ክሊራንስ ንእንዳ ሻሂ የቕርቡ። ብተወሳኺ እቲ ንግዲ 
ፍቓድ ነቲ ትካል ዝገልጽ ክኸውን ኣለዎ።
4. እንዳ ቀምቃማይን እንዳ መሻጢትን፡ ቅዳሕ መንነት ወረቐትን ካብ ሃገራዊ 
ኣገልግሎት ነጻ/ከምዘይምልከቶም ዝሕብር መረጋገጺ ሰነድ የቕርቡ።
5. ተጫረትቲ፡ ዘይምለስ 100 ናቕፋ ብምኽፋል ሰነድ ጨረታ ካብ ኮለጅ ይወስዱ። 
6. ጨረታ ኣብ ጋዜጣ ካብ ዝወጸሉ ዕለት ጀሚሩ ንተኸታተልቲ 15 መዓልታት 
ጨረታ ክፉት ኮይኑ፡ ንጽባሒቱ ኣብ  ናይ ስራሕ መዓልቲ ሰዓት 10፡00 ቅ/ቀ 
ተጫረትቲ ወይ ሕጋውያን ወከልቶም ኣብ ዝተረኽብሉ ሳንዱቕ ጨረታ 
ይኽፈት። 
ንተወሳኺ ሓበሬታ ኣብ ኣሃዱ ዕድጊ ኮለጅ ስነ-ፍልጠት ማይ ነፍሒ ብምምጻእ 
ወይ ብቁ/ስልኪ 08204288 ብምድዋል ምውካስ ይከኣል። 
ትካልና ዝሓሸ ኣማራጺ እንተረኺቡ፡ ብኸፊል ወይ ብምሉእ ጨረታ ናይ ምስራዝ 
መሰሉ ዝተሓለወ እዩ። 

ኮለጅ ስነ-ፍልጠት ማይ ነፍሒ

1ይ ቤት-ፍርዲ ዞባ ማእከል 
ኣስመራ

ከሳሲ ብርሃነ ገብረሚካኤል ጎይትኦም፡
ተኸሳሲ ገብረኣብ ወልደገብሪኤል ብርሃነ፡ 
ንናይ መኪና ምትሕልላፍ ዝምልከት ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን20/2/25 ኣብ ቤ/ፍ ቁ.47 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኣብ መንጎ ብፍ/ብ/መሰል ወ/ሮ ትርሓስ 
ገብረዮውሃንስ ኣድሓኖምን ብፍ/በ/ዕዳ 
ወረ/ነፍ ትብለጽ ክፍሎም መብራህቱ +7ን 
ዘሎ ናይ ፈጽሚ ክርክር ጉዳይ፡ ብፍ/ሰ/
ዕዳ 1.መም/እስቲፋኖስ ክፍሎም መብራህቱ 
2.ወ/ሮ ኣስካሉ ክፍሎም መብራህቱ 3.ነፍ/
ኢለን ክፍሎም መብራህቱ ብተተካእቲ ደቃ 
1.ኣስመረት መሓሪ 2.ዕድላዊት መሓሪ 
3.ሃና መሓሪ 4.ስዉእ ሰለሙን ክፍሎም 
መብራህቱ ብተተካኢ ወዱ ኢሰያስ ሰለሙን 
ኣድራሻኹም ስለዘይተፈልጠ፡ ብጋዜጣ 
ተጸዊዕኩም ብኣካል ወይ ብሕጋዊ ወኪል 
ን14/2/25 ኣብ ቤ/ፍ 3ይ መጋባእያ ቁ.37 
ቅረቡ። እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ኢሳቕ ገብረሂወት ኪዳነ፡ ብዓልቲ ቤተይ 
ሂወት ኣስፍሃ ኣስገዶም ስለዝተሰወአት፡ 
ንዓይ ናይ መጻምዲ መሰለይ ይተሓለወለይ፡ 
4 ደቅና ድማ ወረስቲ ምዃኖም 
ይረጋገጸሎም ስለ ዝበለ፣ ዝቃወም እንተሎ፡ 
ን25/2/25 ኣብ ቤ/ፍ ይቕረብ።

ጽግሃና ጸጋይ፡ ወደይ ኣማኑኤል ፍስሃየ 
ደባስ ስለዝተሰወአ፡ ውላድ ስለዘይሓደገ፡ ኣነ 
ጥራይ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን24/2/25 ኣብ 
ቤ/ፍ 2ይ መጋባእያ ቁ.49 ይቕረብ።

1ይ ቤት-ፍርዲ ዕዳጋ እኽሊ

ወ/ሮ ሂወት እምሃጽዮን ይሕደጎ፡ ተጸዋዒ 
ሓወይ ብርሃነ ተስፋይ ኣገጃ፡ ደሃይ 
ስለዘይበሉ፡ ጥፉእ ተባሂሉ ይወሰነለይ ስለ 
ዝበለት፣ ዝቃወም እንተሎ፡ ን23/1/25 ኣብ 
ቤ/ፍ 5ይ መጋባእያ ይቕረብ።

ሳሙኤል በርሀ ወልደሚካኤል ምባል 
ተሪፉ፡ሳምሶን በርሀ ወልደሚካኤል ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን12/2/25 ኣብ ቤ/ፍ 8ይ መጋባእያ 
ይቕረብ።

ዊንታ ተኪኤ ዘርአሃዋርያት ምባል ተሪፉ፡
ቅሳነት ተኪኤ ዘርአሃዋርያት ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን20/2/25 ኣብ ቤ/ፍ 8ይ 
መጋባእያ ይቕረብ።

ኣርኣያ ዑቕባስላሴ ወልደስላሴ፡ ብዓልቲ 
ቤተይ ይሕደጋ ጀሃር ወልደገርግሽ 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን20/2/25 ኣብ ቤ/ፍ 
8ይ መጋባእያ ይቕረብ።

ትብለጽ ሃብተ ተስፋማርያም፡ ብዓል ቤተይ 
ኣርኣያ ኪዳነ ጊደ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን20/2/25 ኣብ 
ቤ/ፍ 8ይ መጋባእያ ይቕረብ።

ኣማኑኤል ጐይትኦም ተስፋገርግሽ፡ ወለደይ 
ጐይትኦም ተስፋገርግሽ ግርመን ኣብርሀት 
መኮነን ይከኣሎን ስለዝዓረፉ፡ ኣነ ምስ 8 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን20/2/25 
ኣብ ቤ/ፍ 8ይ መጋባእያ ይቕረብ።

ኣዜብ ገብረክርስቶስ ጸጋይ፡ ኣደይ ኣስካሉ 
ዑቕባገብርኤል ገብረየሱስ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን20/2/25 ኣብ 
ቤ/ፍ 8ይ መጋባእያ ይቕረብ።

ወ/ት ሚርያም ተስፋዝጊ ተስፋልደት፡ ስም 
ኣደይ ሂወት በርሀ ሃብቶም ምባል ተሪፉ፡
እዝግሃርያ ከሰተ ተስፋማርያም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን12/2/25 ኣብ ቤ/ፍ 8ይ 
መጋባእያ ይቕረብ።

ወ/ሮ ፍረወይኒ ገብረሚካኤል ዑቕበ፡ 
ብዓል ቤተይ ተኸስተ ኣነንያ ሃይለሚካኤል 
ስለዝዓረፈ፡ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን6/2/25 ኣብ ቤ/ፍ 7ይ 
መጋባእያ ይቕረብ።

ሮዳስ ደሳለ ተስፋይ ምባል ተሪፉ፡ኢዮርሳሌም 
ደሳለ ተስፋይ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን20/2/25 ኣብ 
ቤ/ፍ 8ይ መጋባእያ ይቕረብ።

ብፍ/በ/መሰል ወረ/ነፍ ወልደእየሱስ 
ሃይለማርያም፡ ተኸሰስቲ ብፍ/በ/ዕዳ 6.2 
ሃብቶም ተኸስተ 6.3 እስቲፋኖስ ተኸስተ 
6.4 ሚኪኤል ተኸስተ 6.5 ኣስፍሃ 
ተኸስተ 6.6 ሄለን ተኸስተ  ናይ ፈጽሚ 
ክሲ ቀሪቡልኩም ስለዘሎ፡ ብጋዜጣ ሓዳስ 
ኤርትራ ተጸዊዕኩም ን26/2/25 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

መድህን ተስፋይ ኣርኣያ፡ ኣደይ ኪዳን 
ሓጐስ ኪዳኑ ስለዝዓረፈት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን20/2/25 
ኣብ ቤ/ፍ 8ይ መጋባእያ ይቕረብ።

1ይ ቤት-ፍርዲ ጻዕዳ 
ክርስትያን

ከሰስቲ 1.ቀሺ ይሃይስ ተኽሉ ጊለ 2.ወ/ሮ 
ዮዲት ተኽሉ ጊለ ተኸሰስቲ 1.ኣቶ ሃብታይ 
ተኽሉ ጊለ 2.ወ/ሮ ትምኒት ተኽሉ ጊለ 
3.ኣቶ ዮውሃንስ ተኽሉ ጊለ 4.ወ/ሮ 
ሂወት ገብረትንሳኤ ናይ ምቅሊት ውርሲ 
ቀሪቡልኩም ስለዘሎ፡ ብኣካል ወይ 
ብሕጋዊ ወኪል ን18/2/25 ኣብ ቤ/ፍ 
ቅረቡ።

1ይ ቤት-ፍርዲ ዓዲ ጓዕዳድ

ወ/ሮ ሓጉሽ ኪዳነ ወርቀ፡ ወኪል ኣቶ 
እዮብ ይግዛው ጭሩም፡ ጓለይ ስለዝዓረፈት፡ 
ውላድ’ውን ስለ ዘይገደፈት፡ ኣነ ጥራይ 
ወራሲታ ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን13/2/25 ኣብ 
ቤ/ፍ   ይቕረብ።

ኣቶ ገብረስላሴ መሓሪ ገብረሚካኤል፡ 
ሓፍትና ኣብረሀት መሓሪ ገብረሚካኤል 
ስለዝዓረፈት፡ ኣዴና ወ/ሮ ትብለጽ 
ተስፋእድርያስ ወልደሩፋኤልን ኣሕዋታ 
1.ገብረስላሴ መሓሪ 2.ተስፋይ መሓሪ፡ 

3.ነፍ/ሄር ኪዳነ መሓሪ ተተካእቲ 3 
ደቁ፡4.ተኽለማርያም መሓሪ 5.ሰናይት 
መሓሪ 6.ፍጹም መሓሪ 7.ሰንበቱ መሓሪ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን3/3/25 ኣብ ቤ/ፍ 
ይቕረብ።

ወ/ሮ ዓይኒ ለገሰ ተሰማ፡ ወደይ ናትናኤል 
ግርማይ ተስፋጋብር ስለዝተሰወአ፡ ኣነ 
ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን27/2/25 
ኣብ ቤ/ፍ ይቕረብ።

ኣቶ ቦኽረጽዮን ሃብተጽዮን፡ ብዓል 
ቤተይ ዑቕቢት ክብረኣብ ገብረክርስቶስ 
ስለዝዓረፈ፡ንዓይ ናይ መጻምዲ መሰለይ 
ይተሓለወለይ፡ 2 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን27/2/25 ኣብ ቤ/ፍ 
ይቕረብ።

ኤልሳ ሃብትኪኤል ዘርአ፡ ኣቦይ 
ሃብትኪኤል ዘርአ ገብረመድህንን ኣደይ 
ትካቦ እልፈ ሓድጉን ስለዝዓረፉ፡ ኣነ 
ምስ 6 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን27/2/25 ኣብ ቤ/ፍ ይቕረብ።

ተስፋልደት ምሕረትኣብ ገ/ማርያም፡ 
ኣቦይ ምሕረትኣብ ገብረማርያም ሓጎስ 
ስለዝዓረፈ፡ 7 ደቁ ጥራይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን4/3/25 ኣብ ቤ/ፍ ይቕረብ።

ወ/ሮ ግደይ ሓጎስ ብስራት፡ ብዓል 
ቤተይ ተወልደ ገብረትንሳኤ ተኽለ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 11 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን25/2/25 ኣብ ቤ/ፍ 
ይቕረብ።

ኣቶ ታደሰ ኣባይ ወልዱ፡ ብዓልቲ ቤተይ 
ሓጀር ተወልደ እምባየ ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 
8 ደቅና ድማ ወረስቲ ምዃኖም 
ይረጋገጸሎም ስለ ዝበለ፣ ዝቃወም 
እንተሎ፡ ን6/3/25 ኣብ ቤ/ፍ ይቕረብ።

ወ/ሮ ጉዖይ ገብረኪዳን መርከ፡ 
ብዓል ቤተይ መሓሪ ፍስሃየ ተጽባ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 11ደቅና ድማ ኣብ 
ዝንቀሳቐስ ይኹን ዘይንቀሳቐስ  ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን4/3/25 ኣብ ቤ/ፍ 
ይቕረብ። 

ወ/ሮ መርየም ሓሰን ኣደም፡ ብዓል 
ቤተይ ሑመድ እድሪስ ሑመድ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 8 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን6/3/25 ኣብ ቤ/ፍ 
ይቕረብ። 

1ይ ደረጃ ቤት-ፍርዲ ዓሰብ 

ዶኒከ ዳንኤል ነጋሽ ምባል ተሪፉ፡ ዶኒክ 
ዓብደላ ሸረፍ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/2/25 ኣብ 
ቤ/ፍ  ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ ኤርትራ 
ኣገልግሎት ምኽሪ ብቴለፎን ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

ኣብ ዞባ ማእከል ንኡስ ዞባ ኣባሻውል ምም/ ከባቢ ዕዳጋ ዓርቢ ጎደና 134-19 
ቁ.ገዛ 55 ስፍሓት መሬት 35.8 ት/ሜተር ብቑጽሪ ምስክር ወረቐት 101557 
መወከሲ ቁጽሪ 105822-105821 ብስም ታቦቱ ተወልደብርሃን ወልደስላሴ 
ዝተመዝገበ ዘይንቀሳቐስ ንብረት-ገዛ ናብ ስመይ ከመሓላልፎ ስለዝደለኹ፣ ዝቃወም 
እንተሎ፡ ኣብ ውሽጢ ሓደ ወርሒ ካብ ዝምልከቶ ቤት ፍርዲ መአገዲ ትእዛዝ 
ወይ’ውን ይግባይ ተባሂልሉ እንተነይሩ ውሳነ ሒዙ ናብ ቤት ጽሕፈት ኖታሪን 
ቤት ጽሕፈት ሃገራዊ ካዳስተርን ይቕረብ። እንተዘይቀሪቡ፡ ኦርጂናል ሰነዳተይ 
ኣቕሪበ ጉዳየይ ክውድእ ምዃነይ እሕብር።

ምዕራፍ ገብረሚካኤል በርሀ

ኣብ ዞባ ማእከል ን/ዞባ ሰምበል ጎደና ዱርቁሩሽ ቁ.ገዛ 26 ብቁ.ምስክር ወረቐት 
109232 መወከሲ ቁጽሪ 114978 ስፍሓት መሬት 100 ት/ሜ ተራ ገዛ ቀንዲ 
ክፍሊ 3 ተሓጋጋዚ 3 ቁ. መዝገብ ንብረት 1፡002901 ብስም ነ/ሄር ኣበባ 
ገበዮሁ ለማ ዝተመዝገበ፡ ብውርሲ ዝረኸብናዮ ናብ ስምና ከነሰጋግሮ ስለዝኾና፣ 
ዝቃወም እንተልዩ፡ ካብ ዝምልከቶ ቤት ፍርዲ መአገዲ ወይ’ውን ይግባይ 
ተባሂልሉ እንተነይሩ ውሳነ ሒዙ ናብ ቤት ጽሕፈት ሃገራዊ ካዳስተርን ቤት 
ጽሕፈት ኖታሪን  ይቕረብ። እንተዘይቀሪቡ፡ ብዘለና ኦርጂናል ደኵመንት ጉዳይና 
ክንውድእ ምዃንና ንሕብር።

ወ/ሮ ኤልሳ በርሀ እምባየ +3

ደንደን፡ ንቀይሕ ባሕሪ ስዒራታደንደን፡ ንቀይሕ ባሕሪ ስዒራታ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ሻድሻይ ሰሙን ሻምፕዮን ሱፐር ዲቪዥን 
‘ኤ’ ኵዕሶ እግሪ ዞባ ማእከል፡ ሰንበት 19 ጥሪ 
ብሰለሰተ ግጥማት ኣብ ዝቐጸለሉ፡ ደንደን 
ንቐንዲ መቐናቕንታ ቀይሕ ባሕሪ ስዒራ 
መሪሕነታ ኣደልዲላ።
  ኣብዚ ዓቢ ቆላሕታ ዝረኸበ ግጥም፡ 

ኣከፋፋሊ ቀይሕ ባሕሪ ዓብለሎም ተኽለዝጊ 
ብሰንኪ መቕጻዕቲ ኣይተሰለፈን። ኣብዚ 
ወቕቲ ናብ ደንደን ዝተሰጋገረ ደቨን ግብጻዊ 
ድማ፡ ንመጀመርያ ግዜ ኣንጻር ናይ ቅድም 
ክለቡ ቀይሕ ባሕሪ ተጻዊቱ። 
  ቅድሚ ዕረፍቲ ጥንቃቐ ዝተሓወሶ 

ጸወታ ዝተራእየሉን ሸቶ ዘይተመዝገቦን እዚ 
ጸወታ፡ ድሕሪ ዕረፍቲ ብኽልተአን ጋንታታት 
ቅልጣፈ ዝተሓወሶ ሓሓሊፉ ፈተነ ተራእዩ። 
ምድብ 90 ደቒቕ ተዛዚሙ ተወሳኺ ደቒቕ 
ምስ ተዋህበ ከኣ፡ ደንደን ብመገዲ ናሆም 
ታደሰ ሸቶ ብምርካባ፡ መሪሕነት እተግፍሓሉ 
ዓወት ኣመዝጊባ። ካብ ሽዱሽተ ግጥማት 
ምሉእ 18 ነጥቢ ኣኪባ ዘላ ደንደን፡ ድሕሪኣ 
ንዘላ ቀይሕ ባሕሪ ብሓሙሽተ ነጥቢ በሊጻታ 
ኣላ። እንኮ መዐወትቲ ሸቶ ዘመዝገበ ናሆም 
ታደሰ፡ ብሉጽ ተጻዋታይ ተባሂሉ። 
  ድሕሪ’ዚ ግጥም ኣሰልጣኒ ቀይሕ ባሕሪ 

ኤርሚያስ ተወልደ ኣብ ዝህቦ መግለጺ፡ “እዚ 
ስዕረት ናይ ዕድል እዩ ክብሎ እኽእል። 

ዘሰንብደና ዘይኮነ ከኣ፡ ደወል ኮይኑ ከነቓቕሓና 
እዩ። እዚ ውድድር ገና እዩ ዘሎ፡ ናይ ዓሚ 
ክብርና ንምዕቃብ ክንሰርሕ ኢና።” ኢሉ።
  ኣሰልጣኒ ደንደን ሳምሶም ሃብተማርያም 

ብወገኑ፡ “ተመጣጣኒ ጸወታ ኣካይድና ኣብ 
ውዱእ ግዜ ከኣ ተዓዊትና። ዘለና ፍልልይ 
ሓሙሽተ ነጥቢ እኳ እንተኾነ፡ ዘዛንየና ግና 
ኣይኮነን። ብዙሕ ስራሕ ይተርፈና ኣሎ።” 
ኢሉ። 
  ቅድሚ እዚ ጸወታ፡ ሓይሊ ኣየርን ማይ 

ተመናይን እየን ተጻዊተን። ማይ ተመናይ፡ 
ዝረኸበታ ፍጹም ቅላዕ ክትጥቀመላ ኣብ 
ዘይከኣለትሉ እዚ ጸወታ፡ 0ብ0 ተዛዚሙ። 
ፍጹም ቅላዕ ዘምከነ ሓላዊ ልዳት ሓይሊ ኣየር 
ሰመረ ኣብራሃም ከኣ፡ ብሉጽ ተጻዋታይ 
ናይቲ ግጥም ተጸዊዑ።
  ጸወታ ኣስመራ ቢራን ኩባንያ ሰምበልን 

እውን ኣካል እቲ ዕለት እዩ ነይሩ። ብሓዲሽ 
ኣሰልጣኒ መም/ መኮነን ዘውደ እትስልጥን ዘላ 
ኩባንያ ሰምበል፡ ኣብ መበል 90 ደቒቕ ካብ 
ናትናኤል ተስፋማርያም ሸቶ ብምምዝጋብ 
ከኣ፡ 1ብ0 ተዓዊታ። ሰምበል፡ ብ10 ነጥቢ 
ሳልሰይቲ ተሰሪዓ ኣላ። ሓይሊ ኣየር ራብዐይቲ 
ትርከብ። ተጻዋታይ ኩባንያ ሰምበል ናትናኤል 
ተስፋማርያም ድማ፡ ብቕድሚ ትማሊ ንሳልሳይ 
ግዜኡ ብሉጽ ተጻዋታይ ተሰምዩ። 

ንሳልሳይ ግዜኡ ብሉጽ ተጻዋታይ ዝተባህለ ናትናኤል

“እዚ ስዕረት’ዚ ንዓና መበራበሪ ደወል እዩ” ኣሰልጣኒ ቀይሕ ባሕሪ

“ንሕና፡ ኣብ ታሪኽ ማን ዩናይትድ እታ 
ዝሓመቐት ጋንታ ኢና” ኣሞሪም

ዓላሚ ማን ዩናይትድ ሩበን ኣሞሪም፡ ዝዕልማ 
ዘሎ ጋንታ፡ ምናልባት ኣብ ናይ 147 ዓመታት 
ታሪኽ እዛ ክለብ፡ እታ ዝሓመቐት ክትከውን 
ከምእትኽእል ተዛሪቡ። 
  ሓሙስ ምሸት ኣብ ሜዳኣ ካብ ድሕሪት 

ተበጊሳ ንሳዋዝሃምፕተን 3ብ1 ስዒራ ፍናን ሰኒቓ 
ናብ ናይ ሰንበት ጸወታ ዝኣተወት ዩናይትድ፡ 
ብብራይተን 3ብ1 ብምርትዓ፡ ዛጊት ብኣታውን 
ወጻኢን ቁመና ትሳቐ ምህላዋ ዘብርህ እዩ። 
ኣብ ዝሓለፉ ሓሙሽተ ኣብ ሜዳኣ ዘካየደቶ 
ናይ ሊግ ግጥማት ከኣ፡ ራብዓይ ስዕረት ኮይኑ 
ተመዝጊቡ።
  ኣብ ወርሒ ሕዳር ንኤሪክ ተን ሃግ ዝተከኦ 

ኣሞሪም፡ ኣብ 11 ናይ ሊግ ግጥማት 11 ነጥቢ 
ጥራይ እዩ ኣኪቡ ዘሎ። እዛ ጋንታ ከኣ፡ ብ26 

ዞባ ማእከል መጻረዪ ውድድር ዞባ ማእከል መጻረዪ ውድድር 
ኣትለቲክስ ተኻይዱኣትለቲክስ ተኻይዱ

ትማሊ ሰኑይ 20 ጥሪ፡ መጻረዪ ውድድር 
ኣትለቲክስ ዞባ ማእከል ኣብ ጎደናታት 
ኣስመራ ተኻይዱ።
  ኣብቲ ኦሎምፒካውያንን ትስፉዋትን 

ኣትለታት ተወዳደርቲ ንኡሳን ዞባታትን 
ክለባትን ዞባ ማእከል ዝተሳተፍዎ ውድድር፡ 
ኣብ ናይ ደቂ ኣንስትዮ፡ ኣትለት መረብ ሰቲት 
ማርያ ዓሊ ቀዳመይቲ ወጺኣ። ዲያና ሽሻይ 
ካብ ፍረ-ጻዕሪ ሚኒስትሪ ሕርሻ ከምኡ’ውን 
ፍዮሪ ገብረሂወት ካብ ፈንቅል ድሕሪኣ 
ኣትየን። ኣስቴር ይባቤ - ኢንሹራንስ፡ ፍርቱና 
ማእከለ ካብ ን/ዞባ ጎዳይፍ፡ ኣድያም ይሕደጎ - 

ብርሃነ፡ ንሙምባይ ማራቶን ተዓዊቱሉ
መርሃዊ፡ ካልኣይ ደረጃ ሒዙ

ኤርትራዊ ኦሎምፒካዊ ኣትለት ብርሃነ 
ተስፋይ፡ ሰንበት 19 ጥሪ ኣብ ህንዲ ኣብ 
ዝተኻየደ ‘ታታ ሙምባይ ማራቶን 2025’ 
ቀዳማይ ብምውጻእ ክዕወት እንከሎ፡ ኤርትራዊ 
መርሃዊ ከሰተ ከኣ፡ ካልኣይ ብምእታዉ ዓቢ 
ዓወት ኣመዝጊቦም።
  ወዲ 38 ዓመት ብርሃነ፡ ነዚ ንመበል 20 ግዜ 

ዝተኻየደ ናይ ወርቂ ደረጃ ዘለዎ ውድድር፡ 
ብ2 ሰዓት፡ 11 ደቒቕን 44 ካልኢትን እዩ 
ተዓዊቱሉ። ንዝጸንሐ ዕብለላ ኬንያውያንን 
ኢትዮጵያውያንን ኣትለታት መኸተምታ 
ገይሩ ከኣ፡ ናይ ፈለማ ኤርትራዊ ዕዉት ወርቂ 
መዳልያ ናይ’ዚ ውድድር ኮይኑ። ብዓቢኡ 

ብርሃነ ተስፋይ  (1ይ ዝወጸ)                                                                        መርሃዊ ከሰተ (2ይ ዝወጸ) 

ድማ፡ ቦኽሪ ናይ ማራቶን ዓወቱ ኣመዝጊቡ። 
ብርሃነ፡ ኣብ ኦሎምፒክ ፓሪስ 2024 ኣብ 
ማራቶን ምውድዳሩ ይዝከር።
  ኣብዚ ወርሒ 39 ዓመት ዝመልአ 

ገዲም ኣትለት መርሃዊ ድማ፡ ሽዱሽተ 
ካልኢታት ድሒሩ ብምእታው ብሩር መዳልያ 
ኣንጠልጢሉ። ኢትዮጵያዊ ተስፋየ ደመቀ፡ ካብ 
ዕዉት 12 ካልኢታት ድሒሩ ሳልሳይ ኣትዩ።
  ብወገን ደቂ ኣንስትዮ ከኣ፡ ኬንያዊት 

ኣትለት ጆይስ ቸፕከሞዪ ተለ ብ2 ሰዓት፡ 24 
ደቒቕን 56 ካልኢትን ተዓዊታ።

  ብዘይካ’ዚ፡ ዝሓለፈ ቀዳም ግጥማት ካልኣይ 
ዲቪዥን ደቂ ተባዕትዮ ተኻይዱ ነይሩ። 
ኩባንያ ህንጻ ሳዋ ንሓይሊ ኣየር 2ብ0፡ ኩባንያ 
ህንጻ ሰገን ንኣኽርያ 4ብ1፡ ኮርፖረሽን ዘራእትን 
ጥሪትን ንንግዳዊ ባንክ 5ብ1 ስዒረናአን። 
  እዚ ከምዚ ኢሉ እንከሎ፡ ኣባል ሃገራዊት 

ጋንታ ኤርትራ ዝነበረን ካብ ሆላንድ ዝመጸን 
ሄርሞን ተኽለኣብ፡ ንዝዓበየላ ጋንታ ማይ 
ተመናይን ንኽልተ ዓመት ንዝተጻወተላ 
ቀይሕ ባሕሪን፡ ነፍሲ ወከፈን 25 ጫማ 
ሓገዝ ሂቡወን። ብዘይካ’ዚ፡ ተቐማጢ ውሽጢ 
ዓዲ ዝኾነ ደጋፊ ቀይሕ ባሕሪ ኣቶ መልኣከ 
ዑቕባዝጊ ማልያ ኣበርኪቱላ።

ኢንሹራንስ ከኣ፡ ክሳብ ሻድሻይ ደረጃ ሒዘን። 
  ብወገን ደቂ ተባዕትዮ፡ ናትናኤል ሃብታይ 

ካብ ኩባንያ ህንጻ ሰገን፡ ሳይሞን መብራህቱ 
ካብ ን/ዞባ ጎዳይፍ፡ ጎይትኦም ሳህለ ካብ 
ማእከል ከተማ ተዓዊቶም። ኦሎምፒካዊ 
ኣትለት ኣብራር ዑስማን ካብ ፍረ ጻዕሪ፡ ኮኾብ 
ገብሩ - ኩባንያ ህንጻ ሰገን፡ ሓጂ ሓምድ - ገዛ 
ባንዳ ድማ፡ ክሳብ ሻድሻይ ኣትዮም። 
  እዞም ዕዉታት፡ ኣብቲ ብምኽንያት ዝኽሪ 

ስርሒት ፈንቅል ኣብ ወደባዊት ከተማ ባጽዕ 
ዝካየድ ውድድራት፡ ንዞባ ማእከል ወኪሎም 
ክሳተፉ ምዃኖም ዝተረኽበ ሓበሬታ የረድእ።

ሄኖክን ናትናኤልን፡ ኣብ ውድድር ክጽመዱ እዮም
ኤርትራውያን ተቐዳደምቲ ሄኖክ 

ምሉእብርሃንን ናትናኤል ተስፋጼንን፡ ሎሚ 21 
ጥሪ ኣብ ኣውስትራልያ ‘ዙር ሳንቶስ ዳውን 
ኣንደር’ ናይ 2025 ውድድር ክፍልሙ እዮም።
  ዓበይቲ ውድድራት ቅድድም ብሽኽለታ 

(ዎርድል ቱር)፡ ኣብ ነፍሲ ወከፍ ዓመት ፈለማ 
ብዙር ዳውን ኣንደር ኣብ ኣውስትራልያ እዮም 
ዝፍልሙ። 
  ሎሚ ዓመት 

ንመበል 25 ግዜኡ 
ዝካየድ እዚ ውድድር፡ 
ሽዱሽተ መድረኻት 
ዝሓዘ እዩ። 830.6 
ኪሎሜተር ከኣ ክሽፍን 
እዩ።
  ሻምፕዮን ኤርትራ 

2024 ዝኾነ ናትናኤል፡ 

ኣብዚ ወቕቲ ምስ ሓዳስ ክለቡ ሞቪስታር 
ኮይኑ እዩ ክወዳደር። ንኽልተ ዓመታት ምስዛ 
እስጳኛዊት ክለብ ዝጸንሐ እዚ መንእሰይ፡ 
ዝሓለፈ ዓመት ኣብዚ ውድድር ተሳቲፉ ነይሩ። 
  ሰለስተ ግዜ ኣከታቲሉ ሻምፕዮን ኣፍሪቃ 

ብምዃን ታሪኽ ዝሰርሐ ሄኖክ፡ ንኻልኣይ 
ዓመቱ ምስ ኣስታና ኣብ ዝወዳደረሉ ወቕቲ፡ 
ኣብ ዓበይቲ መድረኻት ዝበለጸ ደረጃ ከምጽእ 

ነጥቢ ኣብ መበል 13 ተሰሪዓ ኣላ፣ 10 ነጥቢ 
ጥራይ ካብ ዞባ ምውራድ ክብ ኣላ። 
  “ኣብ ዝሓለፈ 10 ናይ ሊግ ግጥማት ክልተ 

ጥራይ ተዓዊትና” ዝበለ እዚ ፖርቱጓላዊ ዓላሚ፡ 
“እዚ ንደገፍቲ ዩናይትድን ንዓይን እንታይ 
ከምዝኾነ ሕሰቦ። ካብቲ ናብ ዝሓለፈ ኣሰልጣኒ 
ብዝበኣሰ ዝሰዓር ዓላሚ ኣምጺእና ከምዝብሉ 
ርዱእ እዩ። ኣብ ታሪኽ ዩናይትድ ምናልባት 
እታ ዝሓመቐት ጋንታ ክንከውን ንኽእል 
ኢና። ሕጂ ማዕከናት ዜና ኣርእስቲ ረኺብኩም 
ኣለኹም።” ብምባል፡ ንዝቐረበሉ ሕቶ መሊሱ።
  ብናይ ክንፊ ኣጥቃዓይ ብራይተን ያንኩባ 

ሚንተህ፡ ኣብ ሓሙሻይ ደቒቕ ልዳታ ዝተደፍረ 
ዩናይትድ፡ ኣብ መበል 23 ደቒቕ ሓለቓኣ ብሩኖ 
ፈርናንደዝ ብመገዲ ፍጹም ቅላዕ ብዘመዝገባ 

ሸቶ ተመዓራርያ ነይራ። 
  እንተኾነ፡ ሚቶማ፡ ኣብ መበል 

60 ደቒቕ ዳግማይ ንጋንታኡ 
መሪሕነት ክትሕዛ እንከሎ፡ ጆርጂኒዮ 
ሩተር ከኣ፡ ንጌጋ ሓላዊ ልዳት 
ዩናይትድ ኣንድረ ኦናን ተጠቒሙ 
ኣብ መበል 76 ደቒቕ ሳልሰይቲን 
መዛዘሚትን ሸቶ ወሲኹ።

መደብ ጸወታመደብ ጸወታ
ሎሚሎሚ

ሻምፕዮንስ ሊግሻምፕዮንስ ሊግ
ሞናኮ - ኣስቶን ቪላ 8፡45 ድ.ቀ

ኣታላንታ - ስቱርም ግራዝ 8፡45 ድ.ቀ
ኣትለቲኮ ማድሪድ - ባየር ለቨርኩሰን 

11፡00 ድ.ቀ
በነፊካ - ባርሴሎና 11፡00 ድ.ቀ

ክርቨና ዝቨዝዳ - ፒኤስቪ 11፡00 ድ.ቀ
ሊቨርፑል - ሊል 11፡00 ድ.ቀ
ብሩጅ - ጁቬንቱስ 11፡00 ድ.ቀ

ስሎቫን ብራቲስላቫ - ሽቱትጋርት 11፡
00 ድ.ቀ

ቦሎኛ - ዶርትሞንድ 11፡00 ድ.ቀ

ትጽቢት ይግበረሉ። ጽቡቕ ዕድል ንሄኖክን 
ናትናኤልን!



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና እምበረሚ 755፡ ከባቢ ሚ/ሪ ሕርሻ 181672

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሽጣ መድሃኒት ጎዳይፍ 21/01/2025

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ኮሎምብያ - ልዕሊ 80 ሰባት ብዕጡቓት ተቐቲሎም
መንግስቲ ኮሎምብያ፡ ኣብ ሰሜናዊ 

ምብራቕ’ታ ሃገር ዓስኪሩ ምስ 
ዝርከብ ዕጡቕ ጒጅለ ኢ.ኤል.ኤን 
ዝርርብ ሰላም ንምክያድ ዝወጠኖ 
ርክብ ድሕሪ ምስራዙ፡ ኣብ ዝሓለፈ 
ቀዳመ-ሰንበት እቲ ዕጡቕ ጒጅለ 
ብዝኸፈቶ መጥቃዕቲ ልዕሊ 80 ሰባት 
ከምዝተቐትሉ፡ ሚኒስተር ምክልኻል’ታ 
ሃገር ገሊጹ።
ብዘይካ’ዚ፡ ሰራዊት ኮሎምብያ 

ዝሓለፈ ሰንበት ንነበርቲ’ቲ ከባቢ 
ንምድሓን ኣብ ዝፈተነሉ፡ 20 ሰባት 
ከምዝቖሰሉን ኣሽሓት ሰባት ድማ 
ከምእተመዛበሉን፡ እቲ ብዓል-ስልጣን 
ሓቢሩ።
ንሱ ወሲኹ፡ እቶም ዕጡቓት 

ኣባላት ናይ’ቲ ብ ‘ፋርክ’ ዝፍለጥ 
ዕጡቕ ጒጅለ ዝነበሩ’ሞ ኣብ 
2016 ምስ መንግስቲ ኮሎምብያ 
ውዕል ሰላም ዝኸተሙ ሰባት ዒላማ 
ይገብሩ ከምዘለዉ ብምብራህ፡ በቲ 

መጥቃዕቲታት ሲቪላውያን ሰባት 
ግዳያት ይኾኑ ከምዘለዉ ኣብሪሁ።
ይዅን’ምበር፡ ኢ.ኤል.ኤን፡ ናይ 

ቅድም ኣባላት ‘ፋርክ’ ኣብ ልዕሊ 
ሰላማውያን ሰባት ግፍዒ ክፍጽሙ 
ብምጽንሖም ነቲ መጥቃዕቲ 
ከምዝፈጸሞ እዩ ዝሕብር። 
ኢ.ኤል.ኤን፡ ብመንግስቲ ኮሎምብያ 

ከም ተቓዋሚ ፖለቲካዊ ውድብ 
ኣፍልጦ ክወሃቦ ክሰርሕ ምጽንሑ 
ዝፍለጥ ኮይኑ፡ እቲ ዕጡቕ ጒጅለ 
ኣፍልጦ እንተተዋሂብዎ ፖለቲካዊ 
ኩነታት ኮሎምብያ ብኣሉታ ክጽሎ 
ከምዝኽእል እዮም ምስ’ቲ ጉዳይ 
ቅርበት ዘለዎም ወገናት ዘረድኡ።

ኣፍጋኒስታን - ኣብያተ-ትምህርቲ ንደቂ-ኣንስትዮ ክፉት ክኸውን ጻውዒት ቀሪቡ
ምክትል ሚኒስተር ጉዳያት ወጻኢ 

ምምሕዳር ጣሊባን ሸር መሓመድ ዓባስ 
ስታንክዛይ፡ ኣብያተ-ትምህርቲ ኣፍጋኒስታን 
ንደቂ-ኣንስትዮ ሃገሩ ክፉት ክኸውን፡ 
ንላዕለዎት መራሕቲ’ታ ሃገር ጻውዒት 
ኣቕሪቡ።
ኣብ 2021 ሰራዊት ኣመሪካ ካብ 

ኣፍጋኒስታን ቅድሚ ምውጻኦም ኣብ 
ዶሓ - ቀጠር ኣብ ዝርከብ ፖለቲካዊ ቤት-
ጽሕፈት ጣሊባን ንሓደ ልኡኽ ጒጅለ 
መሪሑ ምስ ኣመሪካ ርክብ ከምዘካየደ 
ዝንገረሉ ዓባስ ስታንክዛይ ኣብ ዝሓለፈ 
ሰሙን ኣብ ዝሃቦ መደረ፡ ኣብ ልዕሊ ደቂ-

እስራኤልን ሓማስን፡ እሱራት ይለዋወጡ
ስምምዕ ምቊራጽ ተዅሲ እስራኤልን 

ሓማስን ካልኣይ መዓልቱ ኣቚጺሩ 
ኣብ ዘለወሉ፡ ከም ኣካል ቀዳማይ 
መድረኽ ናይ’ቲ ስምምዕ፡ ሰለስተ 
ጅሆ እስራኤላውያን ካብ ቓዛ ክፍትሓ 
እንከለዋ፡ ዝበዝሑ ቆልዓ-ሰበይቲ 
ዝርከብዎም 90 ፍልስጤማውያን 
ድማ ካብ ኣብያተ-ማእሰርቲ እስራኤል 
ናጻ ተለቒቖም።
በዚ ድማ፡ ፍሊስጤማውያን ነበርቲ 

ቓዛ ኣብ ጎደናታት ብምውጻእ ምምላስ 

ናይ’ቶም 90 እሱራት ከምዝጸምበሉ 
ዝተፈላለያ ማዕከናት ዜና ኣጋዊሐን።
ከም ኣካል ናይ’ቲ ስምምዕ፡ 

ክልቀቑ ዘለዎም ትኽክለኛ ቁጽሪ 
ፍልስጤማውያን ክሳብ ሕጂ 
ኣይተፈልጠን፡ እንተኾነ ካብ 1000 
ክሳብ 2000 ከምዝበጽሕ እዩ ዝግመት።
ኣብ ቀዳማይ መድረኽ ናይ’ዚ ስምምዕ፡ 

ሓማስ ኣብ ዝቕጽሉ 42 መዓልታት 
ብድምር 33 እስራኤላውያን ጅሆታት 
ክመልስን፡ ዝቕጽል ምልውዋጥ እሱራት 

ክልቲኦም ወገናት ድማ ዝቕጽል ሰንበት 
ክካየድ ትጽቢት ይግበር።
ብተወሳኺ፡ ካልኣይ መድረኽ ስምምዕ 

ምቊራጽ ተዅሲ ድሕሪ ክልተ ሰሙን 
ክጅምር እዩ።
ኲናት ቓዛ ብ7 ጥቅምቲ 2023 

ካብ ዝጅምር ንደሓር ልዕሊ 46 ሽሕ 
ፍልስጤማውያን ክቕተሉ እንከለዉ፡ 
ኣስታት 90 ሚእታዊት ህዝቢ ቓዛ ድማ 
ብደብዳብ እስራኤል ካብ መንበሪኦም 
ከምዝተመዛበሉ ይፍለጥ።

ኣንስትዮ ኣፍጋኒስታን ዘሎ ገደብ ትምህርቲ 
ምስ ሕጊ ሸሪዓ ዝሰማማዕ ከምዘይኮነ ገሊጹ።
ንሱ ኣብ መደረኡ፡ ንብዝሒ ደቂ-

ኣንስትዮ ኣፍጋኒስታን ብምጥቃስ፡ “ሎሚ 
ካብ ኣርብዓ ሚልዮን ህዝቢ፡ ኣብ ልዕሊ 
ዕስራ ሚልዮን ሰባት በደል ንፍጽም ኣለና” 
ኢሉ።
እቲ መደረ፡ መቐጸልታ ናይ’ቲ ኣብ 

ዝሓለፈ ዓመታት ብሰበ-ስልጣን ጣሊባን 
ብዛዕባ ምዕጻው ኣብያተ-ትምህርቲ 
ኣመልኪቱ ካብ ዝቐረበ ሓያል ህዝባዊ 
ነቐፌታታት ምዃኑ ጸብጻባት የመልክቱ።
ይዅን’ምበር፡ ሰበ-ስልጣን ጣሊባን፡ ነቲ 

ምክትል ሚኒስተር ጉዳይ ወጻኢ፡ ንዕድላት 
ትምህርቲ ኣፍጋኒስታን ኣመልኪቱ ዝሃቦ 
መደረ ዛጊት ምላሽ ኣይሃብሉን ኣለዉ።
ሰበ-ስልጣን ምምሕዳር ጣሊባን፡ ካብ 

2022 ኣትሒዞም ኣብያተ-ትምህርቲ 
ካልኣይ ደረጃ ንደቂ-ኣንስትዮ’ታ ሃገር 
ዳግማይ ክፉት ንክኸውን ይሰርሑ 
ከምዘለዉ ክገልጹ ምጽንሖም ዝዝከር እዩ።
እንተኾነ፡ እቲ ኣብያተ-ትምህርቲ ብልክዕ 

ዝኽፈተሉ ንጹር ግዜ ከምዘይጠቐሱን፡ 
ኣብ መወዳእታ 2022 ድማ ደቂ-
ኣንስትዮ ዝመሃራሉ ዝነበራ ዩኒቨርሲቲታት 
ከምዝዓጸዉ ይፍለጥ።

ኣመሪካ - ቲክ-ቶክ ናብ ስርሑ 
ተመሊሱ

ኣብ ኣመሪካ፡ ማሕበራዊ መራኸቢ ቲክ-
ቶክ ን14 ሰዓታት ድሕሪ ምዕጻዉ ዳግማይ 
ናብ ስራሕ ከምእተመልሰ ተሓቢሩ።
እዚ ዝተገልጸ፡ ምሩጽ ፕረዚደንት 

ኣመሪካ ዶናልድ ትራምፕ ስልጣን ምስ 
ተረከበ ነቲ ማሕበራዊ መራኸቢ ናብ 
ንቡር ንጥፈታቱ ክመልሶ ምዃኑ ድሕሪ 
ምግላጹ እዩ።
ትራምፕ ዝሓለፈ ሰንበት ኣብ ዋሽንግተን 

ዲሲ ኣብ ዝተኻየደ ናይ ዓወቱ ሰልፊ 
ኣብ ዝሃቦ መግለጺ፡ “ካብ ሎሚ ጀሚሩ 
ቲክ-ቶክ ተመሊሱ ኣሎ” ክብል ንህዝቢ 
ሓቢሩ።
በዚ ድማ፡ ነቲ ማሕበራዊ መራኸቢ 

ዝኸፈቱ ኣመሪካውያን ተጠቀምቲ፡ 
ትራምፕ ንምምላስ ቲክ-ቶክ ዝገበሮ 
ጻዕሪ ዝገልጽ ወግዓዊ መልእኽቲ ካብ’ቲ 
መተግበሪ ከምእተቐበሉ ተገሊጹ።
ብተወሳኺ፡ ዋና ኣካያዲ ስራሕ ቲክ-

ቶክ ሹው ዚ ቸው ንትራምፕ ምስጋናኡ 

ዶናልድ ትራምፕ ቃለ-ማሕላ ፈጺሙ
ዶናልድ ትራምፕ መበል 47 
ፕረዚደንት ሕቡራት መንግስታት 
ኣመሪካ ኮይኑ ትማሊ 20 ጥሪ ቃለ-
ማሕላ ፈጺሙ።
ዝሓለፈ ሕዳር ኣብ ዝተኻየደ 
ፕረዚደንታዊ ምርጫ፡ ንመወዳድርቱ 
ምክትል ፕረዚደንት ኣመሪካ ነበር 
ካማላ ሃሪስ ብገፊሕ ብምስዓር 
ዝተመርጸ ዶናልድ ትራምፕ፡ 
ንዝመጽእ ኣርባዕተ ዓመት ንኣመሪካ 
ክመርሕ እዩ።
ፕረዚደንት ትራምፕ፡ ኣቐዲሙ’ውን 

ካብ 2017 ክሳብ 2021 መበል 45 
ፕረዚደንት ኣመሪካ ኮይኑ ነታ ሃገር 
ከምዝመርሐ ዝፍለጥ እዩ።
ኣብዚ ዳግማይ ናብ ስልጣን 
መሪሕነት ተመሊስሉ ዘሎ እዋን፡ 
ፕረዚደንት ትራምፕ፡ ፖሊሲታት 
ኢሚግሬሽን ኣመሪካ ምምሕያሽ፡ 
ኣብ ልዕሊ ካብ ካንዳን ሜክሲኮን 
ዝኣትው ንግዳዊ ንብረት ታሪፍ 
ምስላዕ፡ ንኲናት ዩክሬን መኸተምታ 
ምግባርን ካልኦትን ዝርከቦ ሓያሎ 

ሓደስቲ ፖሊሲታት ብቐዳምነት 
ከተግብሮም ከምዝጅምር ቃል 
ምእታዉ ይፍለጥ። 
ኣብቲ ስነ-ስርዓት ምርኽኻብ 
ስልጣን ወርቃዊ ዘመን ኣመሪካ 
ይመጽእ ኣሎ ዝበለ ፕረዚደንት 
ትራምፕ፡ ወትሩ ንዕብየት ሃገሩ 
ከምዝሰርሕ ተዛሪቡ።
ፕረዚደንት ትራምፕ፡ ንመሪሕነት 
ኣብ ዝወዳደረሉ ዝነበረ እዋን ክልተ 
እዋን ኣብ ልዕሊኡ ፈተነ ቅትለት 
ተኻዪዱ ምንባሩ ጸብጻባት ይሕብሩ።

ብምግላጽ፡ እቲ ማሕበራዊ መራኸቢ  ኣብ 
ኣመሪካ ዳግማይ ንኣስታት 170 ሚልዮን 
ተጠቀምቲ ንኽበጽሕ ዝገበሮ ጻዕሪ 
ኣመስጊኑ።
ብዘይካ’ዚ፡ ትራምፕ ናብ ቤት-ጽሕፈት 

ምስተመልሰ ነቲ ማሕበራዊ መራኸቢ 
ካብ ቻይና ወጻኢ ዓዳጊ ንምርካብ ናይ 
90 መዓልታት ተወሳኺ ግዜ ከምዝህቦ 
ኣፍሊጡ ኣሎ።
ኣብ ኣመሪካ፡ ን14 ሰዓታት ዝጸንሐ 

ምቁራጽ ቲክ-ቶክ፡ ብዙሓት ኣመሪካውያን 
ተጠቀምቲ ናብ’ቲ ብቻይናውያን ዝውነን 
መተግበሪ ማሕበራዊ መራኸቢ ‘ሬድኖት’ 
ክሰጋገሩ ደሪኽዎም ምጽንሑ ይሕበር።
መንግስቲ ኣመሪካ፡’፡ ብሰንኪ ስግኣታት 

ሃገራዊ ድሕነትን ምምዝማዝ ሓበሬታ 
ተጠቀምቲን ዝብል ምኽንያት ኣብ 
ልዕሊ’ቲ ንቲክ-ቶክ ዘማዕበለ ቻይናዊ 
ኩባንያ ‘ባይትዳንስ’ ጸቕጢታት ክገብር 
ምጽንሑ ይፍለጥ።

